МОНГОЛ УЛСЫН ИХ ХУРЛЫН ХАВРЫН ЧУУЛГАНЫ 2014 ОНЫ 06 ДУГААР САРЫН 17-НЫ ЭДИЙН ЗАСГИЙН БАЙНГЫН ХОРООНЫ 

ХУРАЛДААНЫ ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	2-19

	2.
	Хуралдааны дэлгэрэнгүй тэмдэглэл:

 1.Чөлөөт бүсийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2014.06.12-ны өдөр өргөн мэдүүлсэн, хэлэлцэх эсэх/
 2.Төрийн болон орон нутгийн өмчийн тухай хуульд өөрчлөлт оруулах тухай хуулийн төсөл /Засгийн газар 2014.06.12-ны өдөр өргөн мэдүүлсэн, дуудлага худалдааг зарлах хугацааг  багасгах тухай, хэлэлцэх эсэх/
 3.Газрын тосны тухай /шинэчилсэн найруулга/ болон холбогдох бусад хуульд нэмэлт, өөрчлөлт оруулах тухай хуулийн төслүүд /Засгийн газар 2014.05.23-ны өдөр өргөн мэдүүлсэн, анхны хэлэлцүүлэг/
  4.Засгийн газрын гишүүнийг огцруулах тухай асуудал
	20-23

23-29

29-55

55-56



Монгол Улсын Их Хурлын 2014 оны хаврын ээлжит чуулганы Эдийн засгийн байнгын хорооны хамтарсан 06 дугаар сарын 17-ны өдөр (Мягмар гараг)-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Г.Баярсайхан ирц, хэлэлцэх асуудлын дарааллыг танилцуулж, хамтарсан хуралдааныг даргалав.

Ирвэл зохих 19 гишүүнээс 16 гишүүн ирж, 84.2 хувийн ирцтэйгээр хуралдаан 14 цаг 35 минутад Төрийн ордны “А” танхимд эхлэв.


Чөлөөтэй:  Д.Бат-Эрдэнэ;


Өвчтэй: А.Тлейхан;

Тасалсан: С.Дэмбэрэл.

Нэг. Чөлөөт бүсийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2014.06.12-ны өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Эдийн засгийн хөгжлийн яамны Инноваци, төр хувийн хэвшлийн түншлэлийн газрын дарга С.Бэхбат, Эдийн засгийн хөгжлийн яамны Чөлөөт бүсийн хэлтсийн дарга Т.Чимэгсанаа, мэргэжилтэн Ч.Мөнхшүр, Хуулийн хэлтсийн мэргэжилтэн О.Вандандорж, Азийн хөгжлийн банкны зөвлөх Д.Байлыхүү нарын бүрэлдэхүүнтэй ажлын хэсэг оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал нар байлцав.


Хууль санаачлагчийн илтгэлийг Эдийн засгийн хөгжлийн сайд Н.Батбаяр танилцуулав.


Хууль санаачлагчийн илтгэлтэй холбогдуулан Улсын Их Хурлын гишүүн Д.Зоригтын тавьсан асуултад  Эдийн засгийн хөгжлийн сайд Н.Батбаяр хариулж, тайлбар хийв.


Улсын Их Хурлын гишүүдээс санал гараагүй болно.


Б.Гарамгайбаатар: -Чөлөөт бүсийн тухай /шинэчилсэн найруулга/ болон холбогдох бусад хуулийн төслийг хэлэлцэхийг дэмжиж байгаа гишүүд гараа өргөнө үү.

Зөвшөөрсөн:                         10     

Татгалзсан:
                           3
    
Бүгд:


              13

Гишүүдийн олонхын саналаар дэмжигдлээ.

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Г.Батхүү танилцуулахаар тогтов.


Уг асуудлыг 14 цаг 42 минутад хэлэлцэж дуусав.

Хоёр. Төрийн болон орон нутгийн өмчийн тухай хуульд өөрчлөлт оруулах тухай хуулийн төсөл /Засгийн газар 2014.06.12-ны өдөр өргөн мэдүүлсэн, дуудлага худалдааг зарлах хугацааг  багасгах тухай, хэлэлцэх эсэх/

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал нар байлцав.


Төсөл санаачлагчийн илтгэлийг Үйлдвэр, хөдөө аж ахуйн сайд Ш.Түвдэндорж танилцуулав.


Танилцуулгатай холбогдуулан Улсын Их Хурлын гишүүн С.Бямбацогт, Ц.Нямдоржийн тавьсан асуултад  Үйлдвэр, хөдөө аж ахуйн сайд Ш.Түвдэндорж  хариулж, тайлбар хийв.


Улсын Их Хурлын гишүүн Д.Зоригт санал хэлсэн болно.


Хурал даргалагч уг асуудлыг дараагийн 7 хоног хэлэлцэхээр хойшлуулав.


Уг асуудлыг 14 цаг 53 минутад хэлэлцэж дуусав.

Төрөөс мөнгөний бодлогын талаар 2013 онд баримтлах үндсэн чиглэлийн биелэлт, Улсын Их Хурлын 2013 оны 62 дугаар тогтоолын хэрэгжилтийн талаар Монголбанкны Ерөнхийлөгч мэдээлэл хийх ёстой байсан боловч Үндэсний аюулгүй байдлын зөвлөлийн хуралтай давхацсан тул асуудлыг хойшлуулав.

Гурав. Газрын тосны тухай /шинэчилсэн найруулга/ болон холбогдох бусад хуульд нэмэлт, өөрчлөлт оруулах тухай хуулийн төслүүд /Засгийн газар 2014.05.23-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Газрын тосны газрын дарга Г.Өлзийбүрэн, дэд дарга  Ц.Амараа, мөн газрын Хайгуул, судалгааны хэлтсийн дарга О.Энхбаяр, Гэрээлэлт, эрх зүйн тасгийн дарга Ч.Амгалан, ерөнхий санхүүч  Б.Оюун, Уул уурхайн яамны Стратеги бодлого төлөвлөлтийн газрын ахлах  мэргэжилтэн А.Пүрэв нарын бүрэлдэхүүнтэй ажлын хэсэг оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал нар байлцав.


Улсын Их Хурлын гишүүн С.Бямбацогт, Ц.Даваасүрэн, Г.Уянга, Ц.Дашдорж, Л.Энх-Амгалан,  нарын тавьсан асуултад Улсын Их Хурлын гишүүн, ажлын хэсгийн гишүүн Ц.Нямдорж, Д.Зоригт, Уул уурхайн сайд Д.Ганхуяг, Газрын тосны газрын дарга Г.Өлзийбүрэн нар хариулж, тайлбар хийв. 


Улсын Их Хурлын гишүүн Ц.Нямдорж, Х.Болорчулуун, Г.Уянга нар санал хэлэв.


Б.Гарамгайбаатар: -Нэг.Зарчмын зөрүүтэй саналын томьёолол

1.Төслийн 2.1 дэх хэсгийг доор дурдсанаар өөрчлөн найруулах.
“2.1.Газрын тосны тухай хууль тогтоомж нь энэ хууль болон түүнтэй нийцүүлэн гаргасан хууль тогтоомжийн бусад актаас бүрдэнэ.” гэснийг дэмжиж байгаа гишүүд гараа өргөнө үү.


Зөвшөөрсөн:                         10     

Татгалзсан:
                           5
    
Бүгд:


              15

Гишүүдийн олонхын саналаар дэмжигдлээ.


2.Төслийн 3.2 дахь хэсгийн “эрэх” гэснийг хасах гэснийг дэмжиж байгаа гишүүд гараа өргөнө үү.

Зөвшөөрсөн:                          8     

Татгалзсан:
                           7
    
Бүгд:


              15

Гишүүдийн олонхын саналаар дэмжигдлээ.

3.Төслийн 4.1.7 дахь заалтын “хэлэх бөгөөд байгалийн битумаас бусад уламжлалт бус газрын тосны эрлийн үед өрөмдлөг хийж болно” гэснийг хасах дэмжиж байгаа гишүүд гараа өргөнө үү.


Зөвшөөрсөн:                          8     

Татгалзсан:
                           4
    
Бүгд:


              12

Гишүүдийн олонхын саналаар дэмжигдлээ.


4.Төслийн 4.1.11 дэх заалтын “хөрөнгө оруулагч” гэснийг хасахыг дэмжиж байгаа гишүүд гараа өргөнө үү.

Зөвшөөрсөн:                          9    

Татгалзсан:
                           3
    
Бүгд:


              12

Гишүүдийн олонхын саналаар дэмжигдлээ.
5.Төслийн 4.1.15 дахь заалтын “Засгийн газрын шийдвэрээр ашиглалт явуулахыг зөвшөөрсөн” гэснийг “газрын тосны асуудал эрхэлсэн төрийн захиргааны төв байгууллагаас ашиглалтын тусгай зөвшөөрөл олгосон” гэж өөрчлөх гэснийг дэмжиж байгаа гишүүд гараа өргөнө үү.

           Зөвшөөрсөн:                          9    

Татгалзсан:
                           3
    
Бүгд:


              12

Гишүүдийн олонхын саналаар дэмжигдлээ. 
6.Төслийн 4.1.26 дахь заалтын “хүргэлтийн цэг дээр хэмжсэн” гэснийг  “олборлосон” гэж өөрчлөх гэснийг дэмжиж байгаа гишүүд гараа өргөнө үү.


Зөвшөөрсөн:                          7    

Татгалзсан:
                           5
    
Бүгд:


              12
Гишүүдийн олонхын саналаар дэмжигдлээ.
7.Төслийн 4.1.27 дахь заалтыг доор дурдсанаар өөрчлөн найруулж, дугаарыг 4.1.32 болгох:

“4.1.32.“өpтөгт газрын тос” гэж газрын тосноос энэ хуулийн 4.3.31-д заасан зардлыг нөхөхөд зориулж энэ хуулийн 32.4-т заасан хувиар тооцсон газрын тосыг;”  гэснийг дэмжиж байгаа гишүүд гараа өргөнө үү.

           Зөвшөөрсөн:                          8    

Татгалзсан:
                           4
    
Бүгд:


              12
           Гишүүдийн олонхын саналаар дэмжигдлээ.

8.Төслийн 4.1.28 дахь заалтыг доор дурдсанаар өөрчлөн найруулж, дугаарыг 4.1.33 болгох:
“4.1.33.“ашигт газрын тос” гэж хүргэлтийн цэг дээр хэмжсэн нийт газрын тосноос энэ хуулийн 4.1.26, 4.1.32-т заасан газрын тосыг хасаад  Засгийн газар болон гэрээлэгчийн хооронд хуваах газрын тосыг;” гэснийг дэмжиж байгаа гишүүд гараа өргөнө үү.
           Зөвшөөрсөн:                          8    

Татгалзсан:
                           5
    
Бүгд:


              13
           Гишүүдийн олонхын саналаар дэмжигдлээ.

9.Төсөлд доор дурдсан агуулгатай 4.1.31 дэх заалт нэмэх.

“4.1.31.“өртөг нөхөгдөх зардал” гэж хайгуулын ажлын, бүтээн байгуулалтын, үйл ажиллагааны болон татан буулгалтын  зардлын нийлбэрийг;” гэснийг дэмжиж байгаа гишүүд гараа өргөнө үү.


Зөвшөөрсөн:                          8    

Татгалзсан:
                           5
    
Бүгд:


              13
           Гишүүдийн олонхын саналаар дэмжигдлээ.

10.Төслийн 4.1.33 дахь заалтыг хасах гэснийг дэмжиж байгаа гишүүд гараа өргөнө үү.

           Зөвшөөрсөн:                          8    

Татгалзсан:
                           6
    
Бүгд:


              14
           Гишүүдийн олонхын саналаар дэмжигдлээ. 

11.Төслийн 5.1 дэх хэсгийг доор дурдсанаар өөрчлөн найруулах.



“5.1.Газрын хэвлий болон гадаргуу дээр байгалийн байдлаараа оршиж байгаа газрын тос, уламжлалт бус газрын тос нь төрийн өмчид хамаарна.” гэснийг дэмжиж байгаа гишүүд гараа өргөнө үү.


Зөвшөөрсөн:                          9    

Татгалзсан:
                           5
    
Бүгд:


              14
           Гишүүдийн олонхын саналаар дэмжигдлээ.

 12.Төслийн 5.2 дахь хэсгийг доор дурдсанаар өөрчлөн найруулах.


“5.2.Төр газрын тос, уламжлалт бус газрын тос хайх, ашиглах зөвшөөрлийг олгох замаар өмчлөх эрхээ хэрэгжүүлнэ.” гэснийг дэмжиж байгаа гишүүд гараа өргөнө үү.


Зөвшөөрсөн:                          8    

Татгалзсан:
                           6
    
Бүгд:


              14
           Гишүүдийн олонхын саналаар дэмжигдлээ.

13.Төслийн 6.1.2, 7.1.3 дахь заалтын “газрын тостой холбогдсон үйл ажиллагаа явуулах” гэснийг  “хайгуул, ашиглалтын гэрээ байгуулах” гэж өөрчлөх гэснийг дэмжиж байгаа гишүүд гараа өргөнө үү.


Зөвшөөрсөн:                          8    

Татгалзсан:
                           6
    
Бүгд:


              14
           Гишүүдийн олонхын саналаар дэмжигдлээ.
14.Төслийн 7.1.9 дэх заалтад “уламжлалт бус газрын тос” гэж нэмэх гэснийг дэмжиж байгаа гишүүд гараа өргөнө үү.

Зөвшөөрсөн:                          7   

Татгалзсан:
                           7
    
Бүгд:


              14
Гишүүдийн олонхын саналаар дэмжигдсэнгүй.
15.Төслийн 8.1.5 дахь заалтын “эрэл” гэснийг хасах гэснийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14
Гишүүдийн олонхын саналаар дэмжигдлээ.
16.Төслийн 8.1.6 дахь заалтыг доор дурдсанаар өөрчлөн найруулах:



“8.1.6.газрын тосны нөөцийн тооцооны тайлан, орд ашиглах үйл ажиллагааны төлөвлөгөөг Эрдэс баялгийн мэргэжлийн зөвлөлөөр хэлэлцүүлж дүгнэлт гаргуулах ажлыг зохион байгуулах;” гэснийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14
Гишүүдийн олонхын саналаар дэмжигдлээ.
17.Төслийн 8.1.8 дахь заалтыг хасах гэснийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14
Гишүүдийн олонхын саналаар дэмжигдлээ.
18.Төслийн 9.1.5 дахь заалтыг хасах гэснийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14
Гишүүдийн олонхын саналаар дэмжигдлээ.
19.Төслийн 10.2.1, 10.2.2 дахь заалтыг тус тус хасах гэсэн саналыг Улсын Их Хурлын гишүүн Ц.Нямдорж татаж авав.
20.Төслийн 10.4.1 дэх заалтын “аймаг, нийслэлийн” гэснийг “сум, дүүргийн” гэж өөрчлөх гэснийг дэмжиж байгаа гишүүд гараа өргөнө үү. 

Татгалзсан:

              14
Гишүүдийн олонхын саналаар дэмжигдлээ.
21.Төслийн “Гэрээлэгчийн үүрэг” гэсэн хэсэгт доор дурдсан агуулгатай 11.2.21 дэх заалт нэмэх.
“11.2.21.Гэрээлэгч нь хайгуулын хугацаанд байгалийн хийг хайх үүргээ биелүүлээгүй бол тухайн хайгуулын талбайд өөр гэрээлэгч байгалийн хийг давхар хайж болно.” гэснийг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдлээ.
22.Төслийн Гуравдугаар бүлэг болон 14 дүгээр зүйлийг нэгтгэн доор дурдсанаар өөрчлөн найруулах. 
“ДӨРӨВДҮГЭЭР БҮЛЭГ

ЭРЭЛ

“15 дугаар зүйл. Газрын тос, уламжлалт бус газрын тосны эрэл

15.1.Газрын тос, уламжлалт бус газрын тосны эрлийн ажлыг хуулийн этгээд төрийн захиргааны байгууллагатай гэрээ байгуулж гүйцэтгэнэ” гэснийг дэмжиж байгаа гишүүд гараа өргөнө үү.


Зөвшөөрсөн:                          9    

Татгалзсан:
                           5
    
Бүгд:


              14
Гишүүдийн олонхын саналаар дэмжигдлээ.
“15.2.Улсын болон орон нутгийн тусгай хэрэгцээнд авсан газарт газрын тос, уламжлалт бус газрын тосны эрэл хийж болно” гэснийг дэмжиж байгаа гишүүд гараа өргөнө үү.

Татгалзсан:

              14
Гишүүдийн олонхын саналаар дэмжигдлээ.
“15.3.Нэг хуулийн этгээдэд олгох газрын тос, уламжлалт бус газрын тосны эрлийн талбайн хэмжээг геологийн тогтцоос хамааруулан төрийн захиргааны байгууллага тогтооно” гэснийг дэмжиж байгаа гишүүд гараа өргөнө үү.

Зөвшөөрсөн:                          9    

Татгалзсан:
                           5
    
Бүгд:


              14
Гишүүдийн олонхын саналаар дэмжигдлээ.
“15.4.Шатдаг занарын  эрлийн үед өрөмдлөг хийж болно” гэснийг дэмжиж байгаа гишүүд гараа өргөнө үү.

Зөвшөөрсөн:                        10   

Татгалзсан:
                           4
    
Бүгд:


              14

Гишүүдийн олонхын саналаар дэмжигдлээ.
“16 дугаар зүйл.Газрын тос,  уламжлалт бус газрын тосны эрэл хийх

хүсэлт гаргах
16.1.Хуулийн этгээд газрын тос, уламжлалт бус газрын тосны эрэл хийх хүсэлтээ төрийн захиргааны байгууллагад гаргана” гэснийг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдлээ.
Улсын Их Хурлын гишүүн Ц.Нямдорж саналын томьёоллыг зүйлээр нь бүтэн уншаад санал хураалт явуулъя гэсэн санал гаргасныг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдсэн тул 16 дугаар зүйлийг бүтнээр уншиж санал хураалгахаар тогтов.
“16 дугаар зүйл.Газрын тос,  уламжлалт бус газрын тосны эрэл хийх

хүсэлт гаргах
16.1.Хуулийн этгээд газрын тос, уламжлалт бус газрын тосны эрэл хийх хүсэлтээ төрийн захиргааны байгууллагад гаргана.


16.2.Энэ хуулийн 16.1-д заасан хүсэлтэд дараах зүйлийг заана:


16.2.1.эрэл хийх талбайн байршил, хэмжээ;

16.2.2.эрлийн хугацаанд хийх ажлын ерөнхий хөтөлбөр;

16.2.3.техникийн хүчин чадал,  хүний нөөцийн чадавх;

16.2.4.төлөвлөсөн ажлыг санхүүжүүлэх санхүүгийн боломж, эх үүсвэр;

16.2.5.тухайн жилд гүйцэтгэх эрлийн ажлын төлөвлөгөө, төсөл.
16.3.Төрийн захиргааны байгууллага нь энэ хуулийн 16.1-д заасан эрэл хийх хүсэлтийг хүлээн авснаас хойш 30 хоногийн хугацаанд судалж, шийдвэр гаргана. 

16.4.Тухайн талбайд эрэл хийх хүсэлтийг хоёр ба түүнээс дээш хуулийн этгээд гаргасан тохиолдолд төрийн захиргааны байгууллага харьцуулсан дүгнэлт хийж, шийдвэр гаргана. 

16.5.Төрийн захиргааны байгууллага нь эрэл хийх шийдвэр гаргахдаа дараах нөхцөлийг харгалзана:

16.5.1.хүсэлт гаргагч нь техник технологи, мэргэжлийн болон санхүүгийн чадавхтай эсэх;

16.5.2.эрлийн ажлын арга аргачлал нь олон улсын жишигт нийцсэн эсэх;

16.5.3.байгаль орчныг хамгаалах, нөхөн сэргээх төлөвлөгөө.

16.6.Энэ хуулийн 16.3-16.4-т заасан шийдвэрийг үндэслэн газрын тос, уламжлалт бус газрын тос эрэх гэрээг гурав хүртэл жилийн хугацаанд байгуулна.

16.7.Эрлийн гэрээний эрх, үүргийг өөр этгээдийн нэр дээр шилжүүлэхийг хориглоно” гэснийг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдлээ.
17 дугаар зүйл. Эрлийн ажлын үр дүн, хайгуул, ашиглалтын гэрээ 
17.1.Газрын тос, уламжлалт бус газрын тосны эрэл хийсэн этгээд нь эрлийн ажлын анхдагч материал, үр дүнгийн тайлан мэдээг төрийн захиргааны байгууллагад өгч  дүгнэлт гаргуулах үүрэгтэй. 

17.2.Эрэл хийсэн этгээд нь эрлийн ажлын үр дүнгийн тайланг төрийн захиргааны байгууллагаар хэлэлцүүлж, холбогдох дүгнэлт гаргуулснаас хойш 60 хоногийн хугацаанд газрын тос, уламжлалт бус газрын тосны эрлийн талбайд хайгуул ашиглалтын гэрээ байгуулах саналаа ирүүлнэ. 

17.3.Эрэл хийсэн этгээд доор дурдсан нөхцөлийг тусгасан хайгуул, ашиглалтын гэрээний төслийг боловсруулж төрийн захиргааны байгууллагад ирүүлнэ. 



17.3.1 ашигт газрын тосны Засгийн газарт ногдох хувь;



17.3.2 нөөц ашигласны төлбөрийн хувь;



17.3.3 өртөгт газрын тосны хязгаарын хувь;



17.3.4 хайгуулын хөрөнгө оруулалтын хэмжээ;



17.3.5 байгаль орчны нөхөн сэргээлтэд зарцуулах хөрөнгийн хэмжээ;



17.3.6 сургалтын урамшууллын хэмжээ;



17.3.7 гэрээнд гарын үсэг зурсны урамшууллын хэмжээ;



17.3.8 олборлолт эхэлсний урамшууллын хэмжээ;



17.3.9 олборлолт нэмэгдүүлсний урамшууллын хэмжээ;



17.3.10.орон нутаг хөгжүүлэх урамшууллын хэмжээ;



17.3.11.төлөөлөгчийн газрын үйл ажиллагааны дэмжлэг;

17.3.12. Засгийн газарт санал болгох бусад ашигтай нөхцөл.
17.4.Төрийн захиргааны байгууллага энэ хуулийн 17.3-т заасан төслийг хүлээн авмагц энэ хуулийн 17.4, 21.2, 26.3-д заасан этгээдтэй 60 хоногийн дотор гэрээний төслийн талаар хэлэлцээ хийж эцэслэн тохиролцсон төслийг төрийн захиргааны төв байгууллагад хүргүүлнэ. 

17.5.Төрийн захиргааны төв байгууллага энэ хуулийн 17.4-т заасан гэрээний төслийг 30 хоногийн дотор хянаж үзээд энэ тухай саналаа Засгийн газарт хүргүүлэх бөгөөд Засгийн газар уг саналыг хүлээж авснаас хойш 60 хоногийн дотор гэрээ байгуулах эсэх талаар шийдвэр гаргана. 

17.6.Засгийн газар гэрээ байгуулах эрх олгосон тохиолдолд төрийн захиргааны байгууллага 30 хоногийн дотор гэрээ байгуулж энэ талаар нутгийн захиргааны байгууллагад мэдэгдэнэ.

17.7.Хэлэлцээ хийх явцад талууд тохиролцоонд хүрч чадаагүй тохиолдолд энэ хуулийн 19.1-д заасны дагуу газрын тосны эрлийн талбайг хайгуулын талбайгаар зарлана.

17.8.Нэг талбайд газрын тос, байгалийн хий, уламжлалт бус газрын тосны хайгуул, ашиглалт явуулах тохиолдолд гэрээлэгч нь нэг байж болох бөгөөд төрөл тус бүрээр нь гэрээ байгуулж, тусгай зөвшөөрөл авна.” гэснийг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдлээ.
23.Төслийн 21, 34 дүгээр зүйлийг  нэгтгэн Дөрөвдүгээр бүлгийн 18 дугаар зүйл болгон доор дурдсанаар өөрчлөн найруулах.

“18 дугаар зүйл. Хайгуулын тусгай зөвшөөрөл олгох, сунгах
18.1.энэ хуулийн 17.7-д заасан гэрээлэгч нь хайгуулын тусгай зөвшөөрөл авах тухай хүсэлтээ төрийн захиргааны төв байгууллагад гаргана.


18.2.Хайгуулын тусгай зөвшөөрөл авах хүсэлтэд дараах баримт, бичгийг хавсаргана:



18.2.1.хайгуул, ашиглалтын гэрээний хуулбар;



18.2.2.байгаль орчинд нөлөөлөх байдлын үнэлгээ;



18.2.3.тухайн жилд  гүйцэтгэх ажлын төлөвлөгөө;


18.2.4.энэ хуулийн 11.2.9-т заасан мөнгөн хөрөнгийг байршуулсан баримт.
18.3.Төрийн захиргааны төв байгууллага энэ хуулийн 18.1, 18.2-т заасан баримт бичгийг хянан үзэж, хайгуулын тусгай зөвшөөрлийг хайгуулын хугацаагаар доор дурдсан этгээдэд олгож, сунгана:

 
18.3.1.эрлийн ажлын үр дүнд хайгуул, ашиглалтын гэрээ шууд байгуулсан;


18.3.2.энэ хуулийн 19 дүгээр зүйлд заасны дагуу нээлттэй сонгон шалгаруулалт явуулж энэ хуулийн 21 дүгээр зүйлд заасны дагуу гэрээ байгуулсан.

18.4.Газрын тосны хайгуулын хугацаа найм хүртэл жил байх бөгөөд уг хайгуулын хугацааг төрийн захиргааны байгууллага хоёр хүртэл жилээр хоёр удаа сунгаж болно.
18.5.Уламжлалт бус газрын тосны хайгуулын хугацаа арав хүртэл жил байх бөгөөд төрийн захиргааны байгууллага уг хугацааг тав хүртэл жилээр нэг удаа сунгаж болно.

18.6.Хайгуул, ашиглалтын гэрээг байгуулсан өдрөөс хайгуулын хугацааг тооцно.

18.7.Хайгуулын ажлын төлөвлөгөө, төсвийн хугацааг хуанлийн жилээр тооцно.

18.8.Төрийн захиргааны байгууллага эхний жилийн хайгуулын ажлын төлөвлөгөө төсвийг хайгуул, ашиглалтын гэрээ байгуулсан өдрөөс хойш 120 хоног, дараагийн жилээс хайгуулын ажлын төлөвлөгөө, төсвийг тухайн жилийн 90 хоногийн дотор батална.

18.9.Төрийн захиргааны төв байгууллага нь энэ хуулийн 18.4-т заасан хайгуулын тусгай зөвшөөрлийн хугацааг хоёр хүртэл жилээр хоёр удаа сунгаж болох бөгөөд, энэ тохиолдолд гэрээлэгч дор дурдсан баримт бичгийг бүрдүүлж, төрийн захиргааны байгууллагаар дамжуулан төрийн захиргааны төв байгууллагад хугацаа сунгах хүсэлтээ ирүүлнэ: 

18.9.1.хайгуулын тусгай зөвшөөрлийн хугацаанд гүйцэтгэсэн ажлын тайлан;


18.9.2.байгаль орчны хамгаалах, нөхөн сэргээх ажлын тайлан;


18.9.3.сунгасан хугацаанд гүйцэтгэх ажлын төлөвлөгөө, төсвийн төсөл;

18.10.Төрийн захиргааны төв байгууллага энэ хуулийн 18.8-д заасан баримт бичгийг хянаж хугацааг сунгах үндэслэлтэй гэж үзвэл мөн хуульд заасан хугацаагаар сунгана.

18.11.Төрийн захиргааны байгууллага нь хайгуулын тусгай зөвшөөрөл олгосон болон сунгасан талаар тухайн нутгийн захиргааны байгууллагад мэдэгдэнэ.
18.12.Хайгуулын ажлын доод хэмжээг гүйцэтгэх үүргээ хоёр буюу түүнээс дээш удаа биелүүлээгүй тохиолдолд хайгуулын хугацааг сунгахгүй.” гэснийг дэмжиж байгаа гишүүд гараа өргөнө үү.

Гишүүдийн олонхын саналаар дэмжигдлээ.
24.Төслийн 22 дугаар зүйлийг 19 зүйл болгон доор дурдсанаар өөрчлөн найруулах.
“19 дүгээр зүйл. Хайгуулын талбайд нээлттэй сонгон шалгаруулалт зарлах

19.1.Төрийн захиргааны байгууллага доор дурдсан хайгуулын талбайд нээлттэй сонгон шалгаруулалт зарлана. Үүнд: 



19.1.1.улсын төсвийн хөрөнгөөр хайгуул хийсэн болон төрийн захиргааны байгууллагаас ялгасан;



19.1.2.эрэл хийсэн этгээд хайгуул ашиглалтын гэрээ байгуулахаас татгалзсан;



19.1.3.урьд нь хайгуулын зөвшөөрөл авсан этгээд хайгуул хийхээс татгалзаж талбайгаа буцааж өгсөн, эсхүл удаа дараа зөрчил гаргаснаас эрх бүхий этгээд тусгай зөвшөөрлийг нь хүчингүй болгосон;



19.1.4.хайгуулын тусгай зөвшөөрлийн хугацаа дуусаж талбайг буцаан авсан.
19.1.5.энэ хуулийн 17.5, 11.2.5-д болон 12 дугаар зүйлд зааснаар цуцлагдсан;

19.1.6. хуульд заасан бусад.

19.2.Газрын тос, уламжлалт бус газрын тосны хайгуулын талбайн хэмжээг геологийн тогтцоос хамааруулан газрын тосны асуудал эрхэлсэн төрийн захиргааны байгууллага тогтооно. 

19.3.Төрийн захиргааны байгууллага хайгуулын талбайд нээлттэй сонгон шалгаруулалт зарлаж байгаа талаарх мэдээллийг өөрийн цахим хуудас болон өдөр тутмын  хэвлэл, мэдээллийн хэрэгслээр гурваас доошгүй удаа зарлана.” гэснийг дэмжиж байгаа гишүүд гараа өргөнө үү.


Зөвшөөрсөн:                          9    

Татгалзсан:
                           5
    
Бүгд:


              14
Гишүүдийн олонхын саналаар дэмжигдлээ.


25.Төсөлд доор дурдсан агуулгатай 21 дүгээр зүйл нэмэх.


“21 дүгээр зүйл. Сонгон шалгаруулалтын дүнг гаргах



21.1.Төрийн захиргааны төв байгууллагаас баталсан “Гэрээлэгчийг сонгон шалгаруулах тухай” журамд заасны дагуу энэ хуулийн 17.3-т заасан үндсэн нөхцөлүүдээс Засгийн газарт хамгийн ашигтай санал ирүүлсэн захиалагчийг ялагчаар тодруулан энэ тухай сонгон шалгаруулалтад оролцогчдод мэдээлнэ.   


21.2.Энэ хуулийн 21.1-д заасан сонгон шалгаруулалтын ялагчтай хайгуул, ашиглалтын гэрээний төслийг тохиролцож, төрийн захиргааны төв байгууллагад хүргүүлнэ.



21.3.Энэ хуулийн 17.5, 17.6-д заасны дагуу хайгуул, ашиглалтын гэрээ байгуулна.” гэснийг дэмжиж байгаа гишүүд гараа өргөнө үү.



Зөвшөөрсөн:                          9    

Татгалзсан:
                           5
    
Бүгд:


              14


Гишүүдийн олонхын саналаар дэмжигдлээ.


26.Төслийн 27.5 дахь хэсгийн “эрэл, хайгуул” гэснийг хасах дэмжиж байгаа гишүүд гараа өргөнө үү.


Зөвшөөрсөн:                          8    

Татгалзсан:
                           6
    
Бүгд:


              14


Гишүүдийн олонхын саналаар дэмжигдлээ.


27.Төслийн 27.2, 27.3 дахь хэсгийн “Төрийн захиргааны төв байгууллага” гэснийг “Төрийн захиргааны байгууллага” гэж өөрчлөх гэснийг дэмжиж байгаа гишүүд гараа өргөнө үү.


Зөвшөөрсөн:                         10    

Татгалзсан:
                           4
    
Бүгд:


              14


Гишүүдийн олонхын саналаар дэмжигдлээ.

   28.Төслийн 30 дугаар зүйлийг 29 дүгээр зүйл болгон доор дурдсанаар өөрчлөн найруулах.


“29 дүгээр зүйл. Газрын тосыг тээвэрлэх



29.1.Олборлосон газрын тосыг төмөр зам, тусгай зориулалтын автомашин, эсхүл дамжуулах хоолойгоор тээвэрлэнэ. 

29.2.Гэрээлэгч газрын тосыг тусгай зориулалтын авто машинаар тээвэрлэх тохиолдолд холбогдох төрийн захиргааны байгууллагаас баталсан замын төрөл, стандартыг мөрдөнө.


29.3.Гэрээлэгч ашиглалтын талбайд үйлдвэрлэлийн зориулалт бүхий дамжуулах хоолой барьж болох ба уг дамжуулах хоолой нь гэрээний хугацаанд гэрээлэгчийн өмч байх бөгөөд гэрээний хугацаа дуусгавар болсны дараа энэ хуулийн 39.1-д заасны дагуу шийдвэрлэгдэнэ.

29.4.Гэрээлэгч газрын тосыг борлуулах зориулалт бүхий дамжуулах хоолой барих бол энэ тухай хүсэлтээ төрийн захиргааны төв байгууллагад тавина. 

29.5.Төрийн захиргааны төв байгууллага энэ хуулийн 29.4-т заасан хүсэлтийг хүлээн авснаас хойш 6 сарын дотор саналаа Засгийн газарт хүргүүлж, зохих шийдвэр гаргуулна.” гэснийг дэмжиж байгаа гишүүд гараа өргөнө үү.


Зөвшөөрсөн:                          9    

Татгалзсан:
                           5
    
Бүгд:


              14
Гишүүдийн олонхын саналаар дэмжигдлээ.
29.Төслийн 31-33 дугаар зүйлийг тус тус  хасах гэснийг дэмжиж байгаа гишүүд гараа өргөнө үү.

Зөвшөөрсөн:                         11    

Татгалзсан:
                           3
    
Бүгд:


              14
Гишүүдийн олонхын саналаар дэмжигдлээ.
30.Төслийн 46.3 дахь хэсгийн “Газрын тос” гэснийг “Түүхий тос, байгалийн хий” гэж өөрчлөх гэснийг дэмжиж байгаа гишүүд гараа өргөнө үү.

Зөвшөөрсөн:                         11    

Татгалзсан:
                           3
    
Бүгд:


              14
Гишүүдийн олонхын саналаар дэмжигдлээ.

31.Төслийн 48.1.1 дэх заалтын “тусгай зөвшөөрөлгүй” гэснийг “төрийн захиргааны байгууллагатай гэрээ байгуулаагүй” гэж өөрчлөх гэснийг дэмжиж байгаа гишүүд гараа өргөнө үү.

Зөвшөөрсөн:                          9    

Татгалзсан:
                           5
    
Бүгд:


              14

Гишүүдийн олонхын саналаар дэмжигдлээ.

32.Төслийн 48.1.7 дахь заалтын “тухайн тайлангийн хугацаанд олсон орлогын 20 хувиар торгох” гэснийг “нэг сарын хөдөлмөрийн хөлсний доод хэмжээг нэг зуун тавиас хоёр зуу дахин нэмэгдүүлсэнтэй тэнцэх хэмжээний төгрөгөөр торгох” гэж өөрчлөх гэснийг дэмжиж байгаа гишүүд гараа өргөнө үү.


Зөвшөөрсөн:                          9    

Татгалзсан:
                           5
    
Бүгд:


              14

Гишүүдийн олонхын саналаар дэмжигдлээ.

33.Төслийн 48.1.10 дахь заалтыг 44.1.10 дахь заалт болгон доор дурдсанаар өөрчлөн найруулах.
“44.1.10.тусгай зөвшөөрөл эзэмшигч хайгуул, ашиглалтын үйл ажиллагааг явуулахдаа энэ хуулийн 26.2.8, 26.2.9, 26.2.12-д заасан үүргээ биелүүлээгүй бол нэг сарын хөдөлмөрийн хөлсний доод хэмжээг хоёр зуун тавиас гурван зуу дахин нэмэгдүүлсэнтэй тэнцэх хэмжээний төгрөгөөр торгох;” гэснийг дэмжиж байгаа гишүүд гараа өргөнө үү.

Зөвшөөрсөн:                         10

Татгалзсан:
                           4
    
Бүгд:


              14
Гишүүдийн олонхын саналаар дэмжигдлээ.
34.Төслийн 44.5 дахь хэсэгт “11.2.9-11.2.11, 11.2.13, 11.2.15, 11.2.17- 11.2.18” гэсэн заалтыг нэмэх гэснийг дэмжиж байгаа гишүүд гараа өргөнө үү.

Зөвшөөрсөн:                          9    

Татгалзсан:
                           5
    
Бүгд:


              14
Гишүүдийн олонхын саналаар дэмжигдлээ.

35.Төсөлд доор дурдсан агуулгатай 45.2 дахь хэсэг нэмэх. 


“45.2.Энэ хуулийг дагаж мөрдөхөөс өмнө буюу 1991 оны 01 дүгээр сарын 18-ны өдөр батлагдсан Газрын тосны тухай хуулийн дагуу байгуулагдсан гэрээнд энэ хуулийн 17.3.1, 17.3.2, 17.3.6-17.3.11, 30.2, 30.4, 31.1, 32.3, 32.4, 33.1, 33.2-т заасан төлбөр, зардал, өртөг нөхөлт, бүтээгдэхүүн хуваалтыг тухайн гэрээнд заасан хувь, хэмжээгээр зохицуулна.” гэснийг дэмжиж байгаа гишүүд гараа өргөнө үү.



Зөвшөөрсөн:                          9    

Татгалзсан:
                           5
    
Бүгд:


              14


Гишүүдийн олонхын саналаар дэмжигдлээ.


Улсын Их Хурлын гишүүн Болорчулууны гаргасан “Засгийн газарт ногдох ашигт газрын тосны хэмжээг тодорхой тусгах, дэлхийн улс орнуудын жишгээр олборлосон газрын тосныхоо 50-иас дээш хувийг нь тухайн улс нь хүртэж байгаа тул төслийн 33.2 дахь заалтыг “ашигт газрын тосны Засгийн газарт ногдох хэмжээ 50 хувиас дээш байна” гэж өөрчлөх саналыг дэмжиж байгаа гишүүд гараа өргөнө үү.



Зөвшөөрсөн:                          5    

Татгалзсан:
                           9
    
Бүгд:


              14


Гишүүдийн олонхын саналаар дэмжигдсэнгүй.
    Хоёр.Найруулгын шинжтэй саналын томьёолол
1.Төслийн 15-18 дугаар зүйлийг Гуравдугаар бүлэгт шилжүүлж, 11-14 дүгээр зүйл болгох. 
       
2.Төслийн 19, 20 дугаар зүйлийг Есдүгээр бүлэгт шилжүүлж, 38, 39 дүгээр зүйл болгох.

3.Төслийн 23 дугаар зүйлийн дугаарыг 20 дугаар зүйл болгон зүйлийн гарчгийг “Хайгуулын талбайн захиалга хүлээн авах” гэж өөрчлөх.


4.Төслийн 24, 25 дугаар зүйлийг 22, 23 зүйл болгох.  



5.Төслийн 35 дугаар зүйлийн дугаарыг 24 болгох. 
6.Төслийн Долоодугаар бүлгийн нэрийг “ТӨЛБӨР, ЗАРДАЛ, ӨРТӨГ НӨХӨЛТ, БҮТЭЭГДЭХҮҮН ХУВААЛТ” гэж өөрчлөх.
7.Төслийн 40 дүгээр зүйлийг  34 дүгээр зүйл болгох. 
8.Төслийн 38 дугаар зүйлийг 32 дугаар зүйл болгон зүйлийн гарчгийг “Өртөгт газрын тос” гэж өөрчлөх.

9.Төслийн 41 дүгээр зүйлийг 35 дугаар зүйл болгон зүйлийн  гарчгийг “Мэдээ материал, үр дүнгийн тайлан” гэж өөрчлөх гэснийг дэмжиж байгаа гишүүд гараа өргөнө  үү.

Зөвшөөрсөн:                          8    

Татгалзсан:
                           6
    
Бүгд:


              14

Гишүүдийн олонхын саналаар дэмжигдлээ.

Гурав: Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол


1.Төслийн 1 дүгээр зүйлийн 15.10.18, 15.10.23  дахь заалтыг тус тус хасах гэснийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14

Гишүүдийн олонхын саналаар дэмжигдлээ.

Тав.Улсын тэмдэгтийн хураамжийн тухай хуульд нэмэлт оруулах тухай хуулийн төслийг буцаах төслийг дэмжиж байгаа гишүүд гараа өргөнө үү.

Зөвшөөрсөн:                          8    

Татгалзсан:
                           6
    
Бүгд:


              14

Гишүүдийн олонхын саналаар дэмжигдлээ.

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Ц.Нямдорж танилцуулахаар тогтов.


Уг асуудлыг 16 цаг 30 минутад хэлэлцэж дуусав.

Дөрөв. Засгийн газрын гишүүнийг огцруулах тухай асуудал

Хэлэлцэж буй асуудалтай холбогдуулан Эдийн засгийн хөгжлийн яамны Төрийн нарийн бичгийн дарга Б.Шинэбаатар, мөн яамны Хөгжлийн бодлого, стратеги төлөвлөлт, зохицуулалтын газрын орлогч дарга Г.Батхүрэл нарын бүрэлдэхүүнтэй ажлын хэсэг оролцов.


Хуралдаанд Эдийн засгийн байнгын хорооны ажлын албаны зөвлөх Ж.Батсайхан, зөвлөх Н.Мөнхзэсэм нар байлцав. 


Монгол Улсын Засгийн газрын гишүүн, Эдийн засгийн хөгжлийн сайдыг огцруулах тухай саналыг Улсын Их Хурал дахь Монгол ардын намын бүлгийн дарга, Улсын Их Хурлын гишүүн  С.Бямбацогт танилцуулав.


Монгол Улсын Засгийн газрын гишүүн, Эдийн засгийн хөгжлийн сайдыг огцруулах тухай асуудалтай холбогдуулан Улсын Их Хурлын гишүүдээс асуулт, санал гараагүй болно.


Б.Гарамгайбаатар: -Монгол Улсын Засгийн газрын гишүүн, Эдийн засгийн хөгжлийн сайд Н.Батбаярыг огцруулах нь зүйтэй гэснийг дэмжиж байгаа гишүүд гараа өргөнө үү.

Зөвшөөрсөн:                          1    

Татгалзсан:
                         13
    
Бүгд:


              14
           Гишүүдийн олонхын саналаар дэмжигдсэнгүй.


Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Б.Гарамгайбаатар танилцуулахаар тогтов.


Хуралдаан 16 цаг 35 минутад өндөрлөв.

Тэмдэглэлтэй танилцсан:
ЭДИЙН ЗАСГИЙН БАЙНГЫН 


ХОРООНЫ ДАРГА                                                            Б.ГАРАМГАЙБААТАР                   

Тэмдэглэл хөтөлсөн:
ПРОТОКОЛЫН АЛБАНЫ 

ШИНЖЭЭЧ



                                       М.НОМИНДУЛАМ


МОНГОЛ УЛСЫН ИХ ХУРЛЫН 2014 ОНЫ ХАВРЫН ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 06 ДУГААР САРЫН 17-НЫ 

ӨДӨР (МЯГМАР ГАРАГ)-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Б.Гарамгайбаатар: -Одоогоор ирцэд Болорчулуун, Зоригт, Баярсайхан, Бямбацогт, Нямдорж, Даваасүрэн, Ганхуяг гэсэн гишүүн оролцож байгаа учраас хуралдааныг нээснийг мэдэгдье.


Өнөөдрийн Эдийн засгийн байнгын хороогоор хэлэлцэх асуудлыг та бүхэнд танилцуулъя. Чөлөөт бүсийн тухай /шинэчилсэн найруулга/ болон холбогдох бусад хуулийн төсөл /хэлэлцэх эсэх/, хоёрдугаарт, Төрийн болон орон нутгийн өмчийн тухай  хуульд өөрчлөлт оруулах тухай хуулийн төсөл /хэлэлцэх эсэх/, Төрөөс мөнгөний бодлогын талаар 2013 онд баримтлах үндсэн чиглэлийн биелэлт, Улсын Их Хурлын 2013 оны 62 дугаар тогтоолын хэрэгжилтийн талаар Монголбанкны Ерөнхийлөгчийн мэдээлэл сонсох, дөрөвдүгээрт, Газрын тосны тухай /шинэчилсэн найруулга/ болон холбогдох бусад хуулийн төсөл /анхны хэлэлцүүлэг/, тавдугаарт, Засгийн газрын гишүүнийг огцруулах тухай асуудал байгаа. Чөлөөт бүсийн тухай асуудалтай холбогдуулан ажлын хэсэг байгуулах асуудлаар Өнөөдрийн Байнгын хорооны хуралдаан хэлэлцэх асуудлаа  оруулж байна. Асуудалтай холбогдуулаад гишүүдэд өөр санал байна уу? Алга байна. 

Нэг.Чөлөөт бүсийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2014.06.12-ны өдөр өргөн мэдүүлсэн, хэлэлцэх эсэх/


Төсөл санаачлагчийн илтгэлийг Эдийн засгийн хөгжлийн сайд Н.Батбаяр танилцуулна. 


Н.Батбаяр: -Эрхэм гишүүд ээ,


Засгийн газраас Чөлөөт бүсийн тухай хуулийн шинэчилсэн найруулгын төслийг боловсруулан оруулж ирсэн байгаа. Монгол Улсын чөлөөт бүсийг байгуулж хөгжүүлэх эрх зүйн орчинг бүрдүүлэх эрх зүйн бичиг баримт гарснаас хойш 10 гаруй жил өнгөрсөн байна. Анх 1995 онд чөлөөт бүсийн тухай үзэл баримтлал батлагдаж түүний дараагаар чөлөөт бүсийн тухай холбогдох 3 хууль гарсан байгаа. Харамсалтай нь өнгөрсөн хугацаанд чөлөөт бүсийн ажлын үр дүн өгөөж бид нар санасанд хүрч чадаагүй гэдгийг хэлэх нь зүйтэй байх гэж бодож байна. Тийм учраас чөлөөт бүс өнгөрсөн хугацаанд нийтдээ гадаад, дотоод 86 аж ахуй нэгж хөрөнгө оруулалт хийхээр бүртгүүлж байсан бол түүнээс 3 аж ахуй нэгж хөрөнгө оруулалт хийсэн байна. Тийм учраас өнөөгийн нөхцөлд чөлөөт бүсийг эдийн засгийн хувьд идэвхтэй бүс болгохыг шийдэхийн тулд эрх зүйн орчныг нь боловсронгуй болгох шаардлага үүссэн гэж үзээд хуулийн төслийг өргөн барьж байгаа юм. 


Цаашид чөлөөт бүсийн хөрөнгө оруулалтын үр ашгийг дээшлүүлэх, худалдааны урсгалыг бий болгох, үйл ажиллагааг эрчимжүүлэх, хил орчмын худалдаа, эдийн засгийн хамтын ажиллагааг хөгжүүлэх үүднээс олон улсын худалдаа, эдийн засгийн харьцаанд гарч байгаа өөрчлөлт шинэчлэлт, чөлөөт бүсийн хөгжлийн орчин цаг үеийн чиг хандлага болон манай улсын онцлогт нийцүүлэн чөлөөт бүсийн хууль, эрх зүйн орчныг дахин өөрчлөх шаардлагын дагуу энэ хуулийг боловсруулсан болно. Хуульд зарчмын шинжтэй дараах өөрчлөлтийг тусгасан болохыг танилцуулъя. 


1.Чөлөөт бүсийг хэлбэрээр нь ангилсан заалтуудыг өөрчилж, чөлөөт бүсийг хилийн боомт болгон Засгийн газрын саналаар тусгай бүс байгуулж хөгжүүлэх, хил дамнасан чөлөөт бүсийн эрх зүйн орчныг бүрдүүлэх чиглэлээр өөрчлөлт оруулж байна. 


2.Чөлөөт бүсэд Монгол Улсын үндэсний аюулгүй байдалд үл харшлах, олон гэрээний тулгуур зарчим, шаардлагад нийцсэн үйлдвэрлэл үйлчилгээ, аялал жуулчлал, худалдаа, олон улсын банк санхүү, даатгал, төлбөр таавар, бооцоот тоглоом, зах зээл дэд бүтцийн бүх төрлийн үйл ажиллагаа явуулж болохоор туссан болно.


3.Чөлөөт бүсийн удирдлага менежментийн тогтолцоог боловсронгуй болгож чөлөөт бүсийн захирагчийн эрх хэмжээг нэмэгдүүлэх, түүнд үйл ажиллагаа явуулах боломжийг нь нээлттэй болгох асуудлыг тусгалаа.


4.Татвар, гааль, шалган нэвтрүүлэх, хөдөлмөр эрхлэлтийг зохицуулсан үйл ажиллагааны тусгай дэглэмүүдийн асуудлыг хуульчилж өгөхөөр тусгасан болно. 


5.Концессын гэрээний үндсэн дээр хувийн хэвшлийн хөрөнгөөр чөлөөт бүсийг бүхэлд нь буюу хэсэгчлэн байгуулж хөгжүүлэх боломжтой байхаар хуулийн төсөлд тусгасан болно. Мөн чөлөөт бүсэд гадаад дотоодын иргэн, аж ахуй нэгжид Монгол Улсад мөрдөгдөж байгаа хуулийн хүрээнд газар эзэмших, ашиглах заалтуудыг тодорхой болгож өгсөн болно. 


Хэлэлцэн шийдвэрлэж өгөхийг хүсье. Анхаарал тавьсанд баярлалаа. 


Б.Гарамгайбаатар: -Батбаяр сайдад баярлалаа. Уг асуудлыг хэлэлцүүлж байгаа ажлын хэсгийн бүрэлдэхүүнийг танилцуулъя. С.Бэхбат Эдийн засгийн хөгжлийн яамны Инноваци, төр хувийн хэвшлийн түншлэлийн газрын дарга, Т.Чимэгсанаа Эдийн засгийн хөгжлийн яамны Чөлөөт бүсийн хэлтсийн дарга, Ч.Мөнхшүр Эдийн засгийн хөгжлийн яамны Чөлөөт бүсийн хөгжлийн мэргэжилтэн, О.Вандандорж Эдийн засгийн хөгжлийн яамны Хуулийн хэлтсийн мэргэжилтэн, Д.Байлыхүү Азийн хөгжлийн банкны зөвлөх хүмүүс оролцож байна. 


Монгол Улсын Их Хурлын дэгийн тухай хуулийн 18.4-т заасны дагуу хууль санаачлагчаас асуух асуулттай гишүүд байна уу? Алга байна. Зоригт гишүүнээр тасаллаа.


Д.Зоригт: -Баярлалаа. Танилцуулгаас мэдээлэл авлаа. Хэдийгээр чөлөөт бүсийн тухай хууль тогтоомж батлагдаад 10 гаруй жил болсон ч гэсэн жинхэнэ утгаараа манай улсад чөлөөт бүс байгуулагдаагүй, үйл ажиллагаа нь эхлээгүй олон жил сунжирсан. Шалтгаан нь эрх зүйн орчин бүрхэг учир дутагдалтай байсан, төрөөс бүх зүйлийг хариуцаж үйлдвэрлэл, нийгмийг дэд бүтцийг бүрдүүлэх үүрэг хүлээсэн нь хөрөнгө оруулагчдад хүлээлт бий болгосон, чөлөөт бүсийг хэлбэрээр нь ангилсан заалтууд байсан. Мөн хилийн боомттой уялдаагүй олон шалтгаан байгаа юм. Тэгэхээр энэ хууль дэмжлэг аваад батлагдвал дагасан хуулиуд нь тусдаа гарна гэж ойлгож болох уу? Тухайлбал Алтанбулаг дээр чөлөөт бүс байгуулахад тусдаа хууль гарах уу? Эсвэл энэ хуулиараа зохицуулагдаад явах уу гэсэн ийм асуулт байна. Хоёрдугаарт, хил дамнасан чөлөөт бүс гэсэн ойлголт орж ирж байгаа. Үүнийг ойлгомжтой тайлбарлаж өгөөч, яаж үүнийг тогтоох юм бэ? Хоёрдугаарт, нөгөө улстайгаа яриа хэлэлцээр, хийгдэх байх. Энэ талаар тодруулга авъя. 


Б.Гарамгайбаатар: -Батбаяр сайд хариулъя. 


Н.Батбаяр: -Зоригт гишүүний асуултад хариулъя. Энэ хуулийн дагуу тус тусдаа хууль байсан. Тэр хуулиуд хүчингүй болно. Нэгдсэн нэг хуультай болно, гэхдээ энэ хуулийг дагаад гарч байгаа Алтанбулаг, Замын-Үүд, Цагааннуурын чөлөөт бүсийг байгуулсан шийдвэрийг хүчинтэй үлдээх юм. Хууль эрх зүйн орчин үүн уруу шилжиж байгаа юм. Нөгөө талаар ямар орчин үүсэх вэ гэхээр хуучин улс хөрөнгө оруулалт хийгээд, нэг компанитай гэрээ хийгээд хөрөнгө оруулалт дэд бүтэц хийгээд түүний дагуу чөлөөт бүсээ хөгжүүлж явж ирсэн бол үндсэндээ энэ хугацаанд хэрэгжсэнгүй. Өнөөдрийн байдлаар ямар байна вэ гэхээр Замын-Үүд дээр гэвэл Хятадын Засгийн газрын зээлээр тодорхой хэмжээний 30 гаруй сая долларын хөрөнгө оруулалт хийсэн. Үүний үр дүнд Замын-Үүдтэй хамт асуудал шийдээд шинэ дулааны цахилгаан станц ашиглалтад орж байна. Шинээр цэвэр усны эх үүсвэрийг шийдлээ. Ус цэвэршүүлэх байгууламжийг барилаа. Дулаан, цахилгааны шугам татлаа. Авто зам барьсан, өөрөөр хэлбэл Замын-Үүдийн 900 га газрын гуравны нэгтэй тэнцэх хэмжээтэй талбайг дэд бүтэцжүүлэх ажлыг хийлээ. Үүн дээр үйл ажиллагаа явуулаад болж байна. Үүнийгээ хувийн хэвшилтэйгээ хамтраад цааш нь үргэлжлүүлээд явуулъя гэж бодож байгаа юм. Алтанбулагийн хувьд улсын төсвийн хөрөнгөөр нэлээн хөрөнгө оруулалт хийгдсэн. Дуусаагүй байгаа, үүнийг зайлшгүй дуусгах ёстой гэж үзэж байгаа юм. Алтанбулаг дээр бид нар хил дамжсан чөлөөт бүсийн ойлголтыг хуульд оруулж өгч байгаа. Гэхдээ үүний хэрэгжих эсэх нь Монгол Улс хоёр хөрштэйгөө Засгийн газар хоорондын хэлэлцээр байгуулж үүнийг зохицуулах ёстой болно. Өөрөөр хэлбэл манай талд чөлөөт бүс байвал нөгөө талд чөлөөт бүс байгаад тэр хоорондоо арилжаа наймаагаа тодорхой гарцаар шууд харилцах ийм бололцоог оруулж өгөх гэж байгаа юм. Хүний урсгалыг бий болгож ирж байгаа юм. Худалдан авалт, эдийн засгийн урсгал бий болоод ирвэл тэнд хувийн хэвшлийнхэн гадаадын хөрөнгө оруулагчдын бизнесийн урсгал бий болж байгаа учраас хөрөнгө оруулалтын сонирхол бүрдэх юм. Тэгээд тэр сонирхлыг дэмжихийн үүднээс тодорхой хэмжээнд хөрөнгө оруулалт хийсэн байх юм бол тэрийг нь татвараас тодорхой хугацаанд чөлөөлж өгөх энэ эрх зүйн орчныг бүрдүүлсэн байгаа юм. 


Дамжсан дэд бүтцийн асуудлыг  хэрхэн зохистой байхыг турших зорилгоор 6 дугаар сарын 22-ноос Алтанбулаг дээр туршиж үзэх гэж байгаа. Алтанбулаг дээр манай чөлөөт бүс байгаа шүү дээ. Эхний ээлжийн барилга байгууламж баригдсан байгаа, тэр дотроо худалдааны ажлаа зохион байгуулъя, манай иргэд чөлөөт бүс рүү чөлөөтэй орно. Оросын иргэд өөрсдийнхөө манай хил гаралгүй шууд тэр бүс рүү орох ийм тодорхой хугацааны түргэвчилсэн хилийн дэглэм тогтоож байгаа. 7 хоногийн  хугацаатай туршиж үзээд хэр амжилттай явах вэ гэдгийг үзэж байгаа. Цаашдаа үүнийг боловсруулаад явна. Энэ бол олон улсад нэлээн өргөн дэлгэр тархаж байгаа практик юм байна лээ. Энэ дагуу хилийнхээ бүс нутгийн хөгжүүлдэг, иргэний импорт, экспортыг дэмжсэн үйлдвэр үйлчилгээ явуулахыг дэмжсэн эрх зүйн орчныг бүрдүүлэхээр асуудал орж ирж байгаа. Цаашдаа хил орчмоор ийм бүс гарч ирэх нь, шинээр чөлөөт бүс байгуулъя гэвэл Засгийн газар саналаа оруулж ирээд Их Хурал шийдвэрлэж өгөөд түүний дагуу хэрэгжээд явах ийм орчин бүрдэнэ. Энэ дотор тэр санаа орсон байгаа. 


Б.Гарамгайбаатар: -Гишүүд асуулт асууж дууслаа. Үг хэлэх гишүүд байна уу? Алга байна. Монгол Улсын Их Хурлын дэгийн тухай хуулийн 18.3-т заасны дагуу Чөлөөт бүсийн тухай хуулийн төсөл холбогдох бусад хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя, дэмжиж байгаа гишүүд гараа өргөнө үү?


13-аас 10.


Дэмжигдлээ. 


Үүнтэй уялдуулаад ажлын хэсгийг томилъё. Ажлын хэсгийн ахлагчаар Улсын Их Хурлын гишүүн Г.Батхүүг томилох санал Байнгын хороо оруулж байна. Өөр саналтай гишүүд байна уу? Байхгүй бол Батхүү гишүүнийг дэмжье гэдгээр санал хураалт явуулъя. 


Байнгын хорооноос Улсын Их Хурлын чуулганд дүгнэлтийг Батхүү гишүүн уншиж танилцуулна. 


Дараагийн асуудал.

Хоёр. Төрийн болон орон нутгийн өмчийн тухай хуульд өөрчлөлт оруулах тухай хуулийн төсөл /Засгийн газар 2014.06.12-ны өдөр өргөн мэдүүлсэн, дуудлага худалдааг зарлах хугацааг  багасгах тухай, хэлэлцэх эсэх/

Төрийн болон орон нутгийн өмчийн тухай хуульд өөрчлөлт оруулах тухай хуулийн төслийн талаарх төсөл санаачлагчийн илтгэлийг Үйлдвэр, хөдөө аж ахуйн сайд Түвдэндорж танилцуулна. Сайд байна уу? Ажлын хэсгийнхэн хаачсан бэ? Оруулаарай. Түвдэндорж сайд ирээд суугаарай, ажлын хэсгийнхэн хаана байна суугаарай. 


Төсөл санаачлагчийн илтгэлийг Үйлдвэр, хөдөө аж ахуйн сайд Түвдэндорж танилцуулна. 


Ш.Түвдэндорж: -Эдийн засгийн байнгын хорооны гишүүдийн амрыг эрье.


Монгол Улсын Засгийн газрын 2014 оны 6 дугаар сарын 07-ны өдрийн хуралдаанаар “Төрийн өмчийн 2014-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төсөл болон Төрийн өмчит хуулийн этгээдийн үндсэн хөрөнгөнд бүртгэлтэй зарим хөрөнгийг нээлттэй дуудлагын худалдаагаар худалдах тухай Засгийн газрын тогтоолыг хэлэлцэн баталсан юм. 


Төрийн болон орон нутгийн өмчийн тухай хуулийн 8 дугаар зүйлийн 8.1.5 дахь хэсэгт зааснаар Улсын Их Хурал бүрэн эрхийн дагуу төрийн өмчийг хувьчлах үндсэн чиглэл, хувьчилж үл болох эд хөрөнгийн жагсаалтыг батлах бөгөөд  2014-2016 онд нийт 22 төрийн өмчит болон төрийн өмчийн оролцоотой хуулийн этгээдийг хувьчлах, өөрчлөн байгуулахаар тусгаад байгаа юм. Төрийн өмчит хуулийн этгээдийн хувьчлалыг төрийн эзэмшлийн хувийг бууруулах, төрийн эзэмшлийн хувийг бүрэн хувьчлах гэсэн хоёр ангиллаар хувьчлахаар төлөвлөж байгаа. Төрийн өмчийг 2014-2016 онд хувьчлах, өөрчлөн байгуулах үндсэн чиглэлийн төсөлд тусгасан хувьчлах хуулийн этгээдүүдийн хувьд нээлттэй уралдаан шалгаруулалтын аргаар 5 хуулийн этгээдийг, хаалттай хуралдаан шалгаруулалтын аргаар 4 хуулийн этгээдийг, нээлттэй дуудлага худалдаагаар 2 хуулийн этгээдийг, Монголын хөрөнгийн биржээр 8 хуулийн этгээдийн хувьцааг худалдах замаар хувьчлахаар төсөлд тусгасан болно. Төрийн өмчит хуулийн этгээдийн үндсэн хөрөнгөнд бүртгэлтэй зарим хөрөнгийг нээлттэй дуудлага худалдаагаар худалдах тухай Засгийн газрын 2014 оны 183 дугаар тогтоол гарч нийт 8 амралт, сувиллын газрын эд хөрөнгийг цогцолбороор нь, 25 барилгыг инженерийн байгууламж, эзэмшил газрын хамт  нээлттэй дуудлага худалдаагаар оруулахаар шийдвэрлээд байгаа юм. 


Энэ хөрөнгийг дуудлага худалдаагаар худалдахад Төрийн болон орон нутгийн өмчийн тухай хуулийн 39.1 дэх хэсгийг үндэслэн дуудлага худалдаа явуулахдаа 30-аас доошгүй хоногийн өмнө нийтэд зарлан мэдээлдэг. Худалдах хөрөнгийн зарыг нийтэд заавал 30 хоногийн өмнө зарлах шаардлагагүй гэж үзэж байгаа тул хуульд өөрчлөлт оруулах нь зүйтэй гэж үзлээ. Иймээс Төрийн болон орон нутгийн өмчийн тухай хуулийн 39 дүгээр зүйлийн 1 дэх хэсэгт заасан 30-аас гэснийг 14-өөс гэж өөрчлөхөөр хуулийн төслийг боловсруулан танилцуулж байна.


Хуульд өөрчлөлт орсноор хугацаа алдахгүй, төрийн өмчийг эзэнжүүлэх, ашиглалтыг сайжруулах, төсвийн дарамтыг багасгах, төсвийн орлого бүрдүүлэлтэд зохих хувь нэмрээ оруулна гэж үзэж байна. Хэлэлцэж шийдвэрлэж өгнө үү.


Б.Гарамгайбаатар: -Түвдэндорж сайдад баярлалаа. Уг асуудлыг хэлэлцүүлж байгаа ажлын хэсгийнхэн байхгүй байна. Тамгын газрынхан үүн дээр анхаарахгүй бол. Х.Золжаргал Үйлдвэр, хөдөө аж ахуйн яамны Төрийн нарийн бичгийн дарга, О.Сэр-Од Төрийн өмчийн  хорооны Төрийн өмчийн бүртгэл, ашиглалт хяналтын газрын дарга, Д.Эрэвгийлхам Төрийн өмчийн хорооны Бүтцийн өөрчлөлтийн бодлогын хэрэгжүүлэх газрын ахлах мэргэжилтэн хүмүүс оролцоно гэж нэрээ өгөөд одоо болтол байхгүй байна. Тийм учраас сайдаас асуух боломж байна. Асуултад сайд хариулна. 


Ш.Түвдэндорж: -Хугацааны асуудал байгаа юм. 30 хоног.


Б.Гарамгайбаатар: -Төсөл санаачлагчаас асуух асуулттай гишүүд нэрээ өгөөд асууна. Нямдорж, Бямбацогт гишүүнээр тасаллаа. 


Ц.Нямдорж: -Хуульд өөрчлөлт оруулах асуудал ярьж байгаа юм бол Төрийн өмчийн газрын харьяаллын асуудлыг эрчимжүүлэх арга хэмжээний хүрээнд шийднэ гэж шийдвэр гаргасан шүү дээ, Их Хурлаас. Түүнийгээ хамтад нь оруулж ирээд хэлэлцүүлэхгүй хугацаа алдаад байгаа юм бэ? Төрийн өмчийн хороо болон төрийн өмчийн аж ахуй нэгжүүдийн бүтэц, зохион байгуулалтыг боловсронгуй болгоно гэсэн заалттай тогтоолыг Их Хурлын 100 хоногийн тогтоол дотор хийж өгсөн шүү дээ. Үүнийг яагаад оруулж ирэхгүй байгаа юм бэ? 


Б.Гарамгайбаатар: -Сайд хариулъя.


Ш.Түвдэндорж: -Асуудлыг Засгийн газар дээр одоогоор хэлэлцэж байгаа юм. Амьдралд шаардагдаад байгаа юм бэ гэхээр 30 хоногийн хугацаатай хувьчлалын асуудлыг зарлахаар хугацаа алдана гэдэг үүднээс 14 хоног болгож хоёр 7 хоног багасгаж өгөөч гэсэн саналаа Засгийн газраас та бүхэнд танилцуулаад байгаа юм. 


Ц.Нямдорж: -Тэр тогтоолын заалтыг хэзээ хэрэгжүүлэх юм бэ? 100 хоногийн 50 хоног нь дууслаа шүү дээ.


Ш.Түвдэндорж: -Миний ойлгож байгаагаар маргаашийн Засгийн газрын ээлжит бус хуралдаанаар энэ асуудал орох байх. Уучлаарай би мэдээлэлтэй танилцуулаагүй байж яримааргүй байна. Ерөнхийдөө Засгийн газрын хуралдаанд суугаад хүмүүстэй уулзаад ярилцсан. Энэ асуудлаар яригдаж байгаа. Засгийн газар ойрын үед гэж хэлсэн. Маргаашийн ээлжит бус хуралдаанаар орно гэж үзэж байгаа юм.


Б.Гарамгайбаатар: -Бямбацогт гишүүн асуултаа асууя.


С.Бямбацогт: -Түвдэндорж сайдыг буруутгаад байх юм алга даа. Дөнгөж сая сайд болсон асуудалтайгаа танилцаагүй байгаа байх. Ийм байдлаар ажил хариуцсан хүмүүс нь өмнөөс нь хариулж байх, хариулахад нь туслах ёстой хүмүүс байхгүй байхад бид нар хуралдаад байх нь оновчтой юм бэ? Асуух асуултад Түвдэндорж сайдаас асуух уу, болих уу?


Б.Гарамгайбаатар: -Хэлэлцэх асуудлыг хойшлуулъя. Түвдэндорж сайд энэ хүмүүстээ арга хэмжээ авахын, хариуцлагаа тооцоод дараагийн 7 хоногт оруулахаас өөр арга байхгүй. Баярсайхан.


Ц.Баярсайхан: -Төрийн өмчийг хувьчлах үндсэн чиглэл орж ирнэ шүү дээ. Өргөн баригдаад ганц хугацааны асуудал байгаа юм чинь асуулт хариулт яваад хэлэлцэх эсэхээ шийдэх хэрэгтэй шүү дээ. Хэрвээ нарийн нягтлаад асууя гэвэл дараа нь ажлын хэсгийг нь оруулж байгаа ярья.


Б.Гарамгайбаатар: -Зоригт гишүүн.


Д.Зоригт: -Бямбацогт гишүүний ярьж байгаа зүйл арай өөр асуудал л даа. Би ганц  мэдээлэл өгье. Улсын Их Хурлын 34 дүгээр тогтоолоор баталсан Эдийн засгийг эрчимжүүлэх арга хэмжээний төлөвлөгөөнд Төрийн өмчийн хороо болон төрийн өмчит аж ахуй нэгжүүдийн эрх зүйн орчныг өөрчлөх ёстой заалт байгаа. Үүний дагуу Их Хурал дээр ажлын хэсэг байгуулагдаад Одонтуяа гишүүн ахалж байгаа. Хуулийн төслийг Хууль зүйн яам, Төрийн өмчийн хороо холбогдох байгууллагуудтай хамтарч хийгээд Засгийн газарт өнгөрсөн 7  хоногт санал авахаар  хүргүүлсэн. Бидэнд өгч байгаа мэдээллээр Засгийн газар ойрын үед хуулийн төслийг Засгийн газрын хуралдаанаар хэлэлцээд саналаа ирүүлнэ гэж ойлгож байгаа. Саналаа ирүүлэхээр өргөн барихад бэлэн байгаа. 


Хувьчлах жагсаалт, бүтцийн өөрчлөлтийн хөтөлбөр Засгийн газраас өргөн барьсан байх ёстой. Энэ бол тусдаа асуудал, үүнийг ойрын үед хэлэлцэнэ. 2014, 2015, 2016 онд төрийн өмчийг хувьчлах жагсаалт, арга хэлбэрүүд тусгалаа олох байх гэж бодож байгаа юм. Тийм учраас хугацааны асуудлын хэлэлцэх эсэхээ шийдээд явсан нь зүйтэй байх. 


С.Бямбацогт: -Дураараа үг аваад ярьдаг болчихсон юм уу? Түрүүн асуулт асуух гишүүдийг Бямбацогт, Нямдорж гээд тасалсан. Миний өмнөөс таагаад өөр асуудал ярьдаг болж ийм байдлаар яваад байх юм уу?


Б.Гарамгайбаатар: -Би дэгээ барьж явна. Тийм учраас эхний асуух асуулттай гишүүдээр тасалсан байгаа. Асуултад хариулах боломж сайдад мэдээлэл дутуу байгаа, ажлаа дөнгөж авсан. Сайдад туслах ажлын хэсэг Улсын Их Хурлыг ямар байдлаар харж хүндэтгэж байгаа нь харагдаж байна. Уг нь хэлэлцэж байгаа асуудалтай холбогдуулаад тухайн асуудал оруулж байгаа дэд ажлын хэсгийн гишүүд хурал эхлэхээс өмнө ирчихсэн байх ёстой. Тухайн асуудлуудыг орж ирэхэд орж ирээд хариулт өгөөд гарах нөхцөл байгаа. Энэ асуудлыг ямар байдлаар байгаа нь харагдаж байна. Тамгын газрынхан ч гэсэн үүн дээр анхаарах хэрэгтэй. Танай асуудал болоогүй гээд хойшлуулсан юм байж магадгүй юм шиг байна. Тийм учраас энэ асуудлыг хойшлуулъя. Одоо хэлэлцэх боломжгүй учраас дараагийн 7 хоног руу шилжүүлье.

Дараагийн асуудал.

Төрөөс мөнгөний бодлогын талаар 2013 онд баримтлах үндсэн чиглэлийн биелэлт, Улсын Их Хурлын 2013 оны 62 дугаар тогтоолын хэрэгжилтийн талаар Монголбанкны Ерөнхийлөгчийн мэдээлэл сонсох

Монголбанкны Ерөнхийлөгчийг оруулаарай. Бусад нь хаана байна вэ? Танилцуулгыг Золжаргал Ерөнхийлөгч хийнэ гэсэн байна. Үндэсний аюулгүй байдлын зөвлөлийн хурал давхцаж байгаа тул мэдээлэл өгөх Монголбанкны Ерөнхийлөгч алга байна. Тийм учраас энэ асуудлыг холбогдох хүмүүс нь бас тэнд байгаа тул хойшлуулъя.

Гурав. Газрын тосны тухай /шинэчилсэн найруулга/ болон холбогдох бусад хуульд нэмэлт, өөрчлөлт оруулах тухай хуулийн төслүүд /Засгийн газар 2014.05.23-ны өдөр өргөн мэдүүлсэн, анхны хэлэлцүүлэг/

Газрын тосны тухай хуулийн шинэчилсэн найруулгын төсөл болон холбогдох бусад хуулийн төслүүдийг анхны хэлэлцүүлэгт бэлтгэсэн талаар ажлын хэсгийн ахлагч, Улсын Их Хурлын гишүүн Ц.Нямдорж танилцуулна.

Ц.Нямдорж: -Их Хурлын эрхэм гишүүд ээ,

Байнгын хорооноос гаргасан шийдвэрийн дагуу ажлын хэсэг Засгийн газраас өргөн мэдүүлсэн төслийг 5 удаа хуралдаж холбогдох саналыг боловсруулж, та бүхэнд танилцуулж байна. Үүнд: 

1.Хуулийн төсөл 10 бүлэгтэй байсныг 9 бүлэг болгож, хайгуулын ашиглалтын тусгай зөвшөөрөл гэсэн бүлгийг тус тусын бүлэгт шилжүүлсэн саналыг гаргалаа. 

2.Эрлийн ажлыг тусгай зөвшөөрлийн үндсэн дээр гүйцэтгэхээр байсныг өөрчлөн гэрээ байгуулж энэ ажлыг гүйцэтгэх тухай саналыг оруулж байна. 

3.Газрын тос, уламжлалт бус газрын тосны эрэл гэсэн 3 дугаар бүлэг болон гэрээ, гэрээлэгчийг сонгон шалгаруулах, гэрээ байгуулах гэсэн 14 дүгээр зүйлийг нэгтгэн Эрэл гэсэн 4 дүгээр бүлэг, төслийн хайгуул гэсэн 21 дүгээр зүйл, хайгуулын тусгай зөвшөөрөл олгох сонгох гэсэн 34 дүгээр зүйлийг нэгтгэн 18 дугаар зүйл болгож өөрчлөхөөр саналыг оруулж байна. 

4.Төсөлд сонгон шалгаруулалтын дүнг гаргах гэсэн зүйл мөн хуулийг дагаж мөрдөхөөс өмнө буюу 1991 оны хуулийн дагуу байгуулагдсан гэрээнд энэ төслийн тодорхой зүйл, заалтад заасан төлбөр, зардал, өртөг, нөхөлт бүтээгдэхүүн хуваалтыг тухайн гэрээнд заасан хэмжээгээр зохицуулж байхаар шинэ зүйл нэмж тусгах саналыг оруулж байна. 


5.Төслийн гэрээлэгчтэй холбоотой харилцааг зохицуулах 15-18 дугаар зүйлийг 3 дугаар бүлэгт шилжүүлж, 11-11 дүгээр зүйл болгох, төслийн 23 дугаар зүйлийн дугаарыг 20 дугаар зүйл болгон зүйлийн гарчиг, хайгуулын талбайн захиалга хүлээн авах гэж өөрчлөх найруулгын шинжтэй саналыг оруулж байна. 


6.Газрын тосны тухай хуулийн төслийг дагалдуулан өргөн мэдүүлсэн дагавар хуулиудын зарим зүйл, заалтын  талаар санал оруулж байна. Санал хурааж шийдвэрлэж өгөхийг хүсье. 


7.Төсөлд хайгуул ашиглалтын гэрээ нь бүтээгдэхүүн хуваах, концесс, үйлчилгээний гэсэн хэлбэртэй байна гэсэн боловч концесс, үйлчилгээний гэрээний тодорхойлолт байхгүй энэ гэрээг ямар замаар хэрэгжүүлэх нь ойлгомжгүй байгаа учраас холбогдох заалтаас концесс, үйлчилгээний гэрээ гэсэн хэлбэрийг нь хасаад үүнтэй холбогдуулаад хайгуулын ашиглалтын гэрээ гэж  төсөлд хэрэглэсэн нэр томьёог бүтээгдэхүүн хуваах гэрээ гэдгээр өөрчилье гэсэн саналыг оруулж байна. Дээрээс нь эдгээр өөрчлөлтийг тусгасны дараа эргүүлж нэр томьёоны хувьд жигдлэх, гарцаагүй шаардлага гарсан тохиолдолд Байнгын хорооны бүрэлдэхүүний гуравны хоёроор санал хураалгах шаардлага байж болзошгүйг Байнгын хороонд танилцуулж байна. Хэрвээ ийм шаардлага байна гэж үзвэл уг асуудлыг 2 дугаар хэлэлцүүлгийн өмнө Байнгын хороонд дахин танилцуулж эцэслэж цэгцэлнэ гэсэн ийм байр суурьтай байгаа. Төсөлд үг үсэг, найруулгын шинжтэй ийм өөрчлөлтийн санал бий. Энэ саналуудыг одоо хураалгах томьёоллоор дараа нь шаардлагатай бол Байнгын хороонд танилцуулсны дараа ажиллагаа хийх шаардлага байна гэдгийг хэлье. Ийм санал оруулж байна. Хураалгах саналын томьёоллыг та бүхэнд тараасан байгаа. Гарамгайбаатар дарга нэг бүрчлэн уншиж үүгээр санал хураалгах байх гэж бодож байна. 


Б.Гарамгайбаатар: -Нямдорж гишүүнд баярлалаа. Хэлэлцэх асуудалтай холбогдуулан уг асуудлыг  хэлэлцүүлж байгаа ажлын хэсгийн бүрэлдэхүүнийг танилцуулъя. 


Ганхуяг сайд, Өлзийбүрэн дарга нар Аюулгүйн зөвлөлийн хуралд байна. Одоо Ц.Амараа Газрын тосны дэд дарга, А.Пүрэв Уул уурхайн яамны Стратеги бодлого төлөвлөлтийн газрын ахлах  мэргэжилтэн, О.Энхбаяр Газрын  тосны хайгуул, судалгааны хэлтсийн дарга, Ч.Амгалан Газрын тосны Гэрээлэлт, эрх зүйн тасгийн дарга, Б.Оюун Газрын тосны газрын ерөнхий санхүүч эдгээр хүмүүс оролцож байна. 


Улсын Их Хурлын чуулганы хуралдааны дэгийн  тухай хуулийн 21.11-д заасны дагуу хууль санаачлагчаас болон ажлын хэсгийн танилцуулгатай холбогдуулан асуух асуулттай гишүүд нэрсээ өгөөрэй. Асуулттай гишүүд байна уу? Алга байна. Санал хураалтаа явуулъя. Ажлын хэсгээс болон гишүүдээс бичгээр ирүүлсэн саналаар санал хураалт явуулна. Ажлын хэсгээс оруулж ирж байгаа зарчмын зөрүүтэй саналын томьёоллуудыг уншиж эхэлье. Гишүүд тухай бүрт нь асууж тодруулах асууж тодруулах зүйл байвал асуугаад явъя. 


Нэг.Зарчмын зөрүүтэй саналын томьёолол

1.Төслийн 2.1 дэх хэсгийг доор дурдсанаар өөрчлөн найруулах.
“2.1.Газрын тосны тухай хууль тогтоомж нь энэ хууль болон түүнтэй нийцүүлэн гаргасан хууль тогтоомжийн бусад актаас бүрдэнэ.” дэмжиж байгаа гишүүд гараа өргөнө үү? Бямбацогт гишүүн асууя.

С.Бямбацогт: -Газрын тосны тухай хуулийн тогтоомж нь энэ хууль болон түүнтэй нийцүүлэн гаргасан хууль тогтоомжийн бусад актаас бүрдэнэ гэж байна. Эндээс харахад Газрын тосны тухай хуультай холбогдож бусад хуулиуд нь өөрчлөгдөх, батлагдах, найруулах ёстой гэсэн агуулга харагдаж байна л даа. Уг нь газрын тосны тухай хууль тогтоомж нь Газрын тосны тухай хууль, Газрын хэвлийн тухай хууль, Байгаль орчныг хамгаалах тухай хууль, Соёлын өвийг хамгаалах тухай хууль, Иргэний хууль, Компанийн хууль, Хөрөнгө оруулалтын тухай хууль болон эдгээр нийцүүлэн бусад хуулиудтай гэж байсан. Үүнийг Газрын тосны хуультай нийцүүлж бусад хууль гарах ёстой гэдэг агуулгаар хийж байгаа нь ямар ойлголт цаана нь явж байна. Үүнийг тайлбарлаж хариулж өгөөч гэж  хүсэж байна.

Б.Гарамгайбаатар: -Нямдорж гишүүн тайлбарлая.

Ц.Нямдорж: -Сая Бямбацогт гишүүний дурддаг хуулиуд бол асуудал нь үүсээд гараад ирсэн үед тухайн хуулиудаараа зохицуулагдана. Жишээ нь: Газрын хэвлийн асуудал нь тэр  хуулиараа хөндөгдвөл газар олголт эзэмшүүлэхтэй холбоотой асуудал байвал газрын хуулиар, түүх соёлын дурсгалт зүйл илэрвэл Соёлын өвийг  хамгаалах хуулиар гэх мэтээр явна. Энэ томьёолол Газрын тосны хуульд газрын тос, уламжлалт бус газрын тос гэсэн хоёр төрлийн гол бүтээгдэхүүнүүд яваад байгаа юм. Магадгүй тодорхой хугацааны дараа энэ дотор байгаа уламжлалт бус газрын тосноос занарыг сугалж бие даасан хуультай болгох асуудал гарч магадгүй. Тийм тохиолдолд занарын асуудлыг зохицуулсан тусгайлсан хуулийг Газрын тосны хуультай нийцнэ гэсэн ийм санаагаар томьёолол бичигдэж байгаа юм. 
С.Бямбацогт: -Тодруулчих уу? Газрын тосны хуулийн өмнө нь газрын тосны хууль нь энэ хуульд суурилсан байх ёстой. Энэ хуульд нийцээгүй бол тэр хуулийг барина гэдэг заалт байж болохгүй юу? Тэгэхгүй бол Газрын тосны тухай хуультай нийцэж Газрын тосны тухай хууль өөрчлөгдөх ёстой, Газрын хэвлийн тухай хууль өөрчлөгдөх ёстой, Соёлын өвийг хамгаалах тухай хууль нь өөрчлөгдөх ёстой гэсэн агуулгаар уншигдаад байна л даа. Өмнө нь тийм заалт оруулж өгдөг юм уу, эсвэл энэ суурь хуультай нь уялдаж Газрын тосны хууль гарч байгаа. Бусад асуудал бусад салбарын тухай хуулиар зохицуулагдана гэдэг агуулгаар томьёолж гаргаж болоогүй юм уу гэсэн асууж байгаа юм. 

Б.Гарамгайбаатар: -Нямдорж гишүүн хариулъя. Хуульч хүн хуулийнхаа үүднээс тайлбарлах байх.

Ц.Нямдорж: -Би тайлбараа хийчихлээ. 
Б.Гарамгайбаатар: -Өөр тайлбар байхгүй юу, тэгвэл санал хураалт явуулъя. 2.1-ээр санал хураалт явуулъя. Дэмжиж байгаа гишүүд гараа өргөнө үү? 

“2.1.Газрын тосны тухай хууль тогтоомж нь энэ хууль болон түүнтэй нийцүүлэн гаргасан хууль тогтоомжийн бусад актаас бүрдэнэ.” энэ томьёоллоор санал хураалт явуулж байна. Дэмжиж байгаа гишүүд байна уу? Гараа өргөөрэй.

15-аас 8. Одонтуяа, Тэрбишдагва гишүүн дэмжиж байгаа, орж ирэх ёстой.

15-аас 10.


2.Төслийн 3.2 дахь хэсгийн “эрэх” гэснийг хасах дэмжиж байгаа гишүүд гараа өргөнө үү?


15-аас 8. 

3.Төслийн 4.1.7 дахь заалтын “хэлэх бөгөөд байгалийн битумаас бусад уламжлалт бус газрын тосны эрлийн үед өрөмдлөг хийж болно” гэснийг хасах дэмжиж байгаа гишүүд гараа өргөнө үү?


15-аас 7. 


С.Бямбацогт: -Тэгж тоолохгүй шүү дээ, байхгүй гишүүнийг татгалзсанд авдаг шүү дээ. Тэгээд яв л даа. Дэмжиж байгаа гэж хэлээд гардаг юм уу, тэгж болдог юм уу? Тийм дэгийн хуулийн заалтыг уншаад өг л дөө. 


Б.Гарамгайбаатар: -Гишүүдээ дууд, тэгж байж санал хураалт явуулъя. 


3.Төслийн 4.1.7 дахь заалтын “хэлэх бөгөөд байгалийн битумаас бусад уламжлалт бус газрын тосны эрлийн үед өрөмдлөг хийж болно” гэснийг хасах дэмжиж байгаа гишүүд гараа өргөнө үү?

12-оос 8. 
4.Төслийн 4.1.11 дэх заалтын “хөрөнгө оруулагч” гэснийг хасах дэмжиж байгаа гишүүд гараа өргөнө үү?


12-оос 9. 
5.Төслийн 4.1.15 дахь заалтын “Засгийн газрын шийдвэрээр ашиглалт явуулахыг зөвшөөрсөн” гэснийг “газрын тосны асуудал эрхэлсэн төрийн захиргааны төв байгууллагаас ашиглалтын тусгай зөвшөөрөл олгосон” гэж өөрчлөх дэмжиж байгаа гишүүд гараа өргөнө үү? Анхааралтай байгаарай гишүүд.

           12-оос 9. 
6.Төслийн 4.1.26 дахь заалтын “хүргэлтийн цэг дээр хэмжсэн” гэснийг  “олборлосон” гэж өөрчлөх  дэмжиж байгаа гишүүд гараа өргөнө үү?

12-оос 7. 
7.Төслийн 4.1.27 дахь заалтыг доор дурдсанаар өөрчлөн найруулж, дугаарыг 4.1.32 болгох:

“4.1.32.“өpтөгт газрын тос” гэж газрын тосноос энэ хуулийн 4.3.31-д заасан зардлыг нөхөхөд зориулж энэ хуулийн 32.4-т заасан хувиар тооцсон газрын тосыг;”  дэмжиж байгаа гишүүд гараа өргөнө үү?

          12-оос 8. 

           Асуулт тухай бүрт нь асууж болно шүү.


8.Төслийн 4.1.28 дахь заалтыг доор дурдсанаар өөрчлөн найруулж, дугаарыг 4.1.33 болгох:
“4.1.33.“ашигт газрын тос” гэж хүргэлтийн цэг дээр хэмжсэн нийт газрын тосноос энэ хуулийн 4.1.26, 4.1.32-т заасан газрын тосыг хасаад  Засгийн газар болон гэрээлэгчийн хооронд хуваах газрын тосыг;” дэмжиж байгаа гишүүд гараа өргөөрэй.
          13-аас 8. 

9.Төсөлд доор дурдсан агуулгатай 4.1.31 дэх заалт нэмэх.

“4.1.31.“өртөг нөхөгдөх зардал” гэж хайгуулын ажлын, бүтээн байгуулалтын, үйл ажиллагааны болон татан буулгалтын  зардлын нийлбэрийг;”  дэмжиж байгаа гишүүд гараа өргөнө үү? Нямдорж гишүүн.
     Ц.Нямдорж: -Хайгуул,  бүтээн байгуулалтын, татан буулгалтын  зардлын нийлбэрийг бичих ёстой юм. Байнгын хороонд танилцуулахдаа өртөгт газрын тос, өртөг нөхөгдөх зардал хоёр юм яваад байгаа юм. Үүнийг хоёрдугаар хэлэлцүүлгийн үед сайн ярьж байгаад шаардлага гарвал Байнгын хороонд дахиж санал хэлж магадгүй шүү. Зовлонтой уншигдаад байгаа юм. 

          Б.Гарамгайбаатар: -Протоколд тэмдэглээрэй. Санал хураалт явуулъя. 9-ийг дэмжиж байгаа гишүүд гараа өргөөрэй. 

           13-аас 8. 


10.Төслийн 4.1.33 дахь заалтыг хасах дэмжиж байгаа гишүүд гараа өргөөрэй.
          14-өөс 8. 

11.Төслийн 5.1 дэх хэсгийг доор дурдсанаар өөрчлөн найруулах.



“5.1.Газрын хэвлий болон гадаргуу дээр байгалийн байдлаараа оршиж байгаа газрын тос, уламжлалт бус газрын тос нь төрийн өмчид хамаарна.” дэмжиж байгаа гишүүд гараа өргөөрэй. Даваасүрэн гишүүн.

Ц.Даваасүрэн: -Энэ хууль өмнө нь орж ирээд гараад явсан. Ажлын  хэсэг ажиллаад байсан. Иймэрхүү юмыг өмнө нь хийж чадаагүй байсан юм уу? Ямар агуулгаар өмнөхөөсөө өөрчлөлт орсон бэ? 
          Б.Гарамгайбаатар: -Ганхуяг сайд хариулаарай. 


Д.Ганхуяг: -2 асуудал байгаа юм. Өмнө нь өөр ажлын хэсэг ажилласан, дахиад орж ирэхэд нь Нямдорж гишүүнээр ахлуулсан ажлын хэсэг ажилласан. Уламжлалт бус газрын тос дээр Засгийн газраас тусгай зөвшөөрөлтэй байя гэж оруулж ирсэн. Ажлын хэсэг дээр ярьж байгаад эрэл хайгуулыг нь судалгаагаар явъя гэсэн ийм зүйл байгаа. Уламжлалт бус газрын тосыг гэрээгээр болгохоор бусад заалтыг тухайн бүлэг, зүйл, заалт руу нь оруулж байгаа ийм зүйлүүд байна. Бас хасагдаж байгаа зүйл байгаа. Гол нь ийм өөрчлөлтүүд явагдаж байгаа юм гэж хэлэх байна. 

          Ц.Даваасүрэн: -Өөрчлөгдөж байгаа хувилбараа юу гэж  үзэж байгаа юм бэ? Дэмжиж байгаа юм уу? 


Д.Ганхуяг: -Өргөн барьсан хувилбар агуулга зарчим талаасаа бол найруулгын чанартай, тусгай зөвшөөрлүүдийг нэг бүлэгт оруулж байгаа ийм л зүйлүүд байгаа. Энэ асуудал нь Улсын Их Хурлын Байнгын хорооны бүрэн эрхийн асуудал учраас зарчмын их өөрчлөлтгүй учраас дэмжиж байгаа юм.     

          Б.Гарамгайбаатар: -11-ээр санал хураалт явуулъя. Баярсайхан гишүүн.


Ц.Баярсайхан: -4.1.31-ийг өртөг нөхдөг зардал гэж хэд хэдэн төрлийн зардлыг орууллаа шүү дээ. Ер нь өргөн барьсан хуульд бүтээн байгуулалтын зардал, үйл ажиллагааны зардал, татан буулгалтын зардал, хайгуулын ажлын зардал гээд бичсэн байгаа шүү дээ. Би үүнийг нийлүүлж болно, өртөг нөхөх зардалд татан буулгалтын зардлыг оруулах юм уу? Харин үйл ажиллагааны явцад мэдээж байгалийн баялгийг ашиглаж дуусаад байгаль орчныг бүрэн гүйцэд нөхөх сэргээх, олборлолтыг цооногуудаа хаах, нүүлгэн шилжүүлэлтийн зардлаа тусдаа тооцож явах тийм зохицуулалт байгаа юу? Зохицуулалт нь хэрвээ байгаа бол үүнийг өртөг нөхөх зардалд хийж болж байгаа юм уу? Тэрийг хэлэлцүүлгийн явцад анхаарч үзвэл яасан юм бэ гээн санал байна.  


 Б.Гарамгайбаатар: -Нямдорж гишүүн үүн дээр анхааруулга өгсөн байгаа. Дараагийн хэлэлцүүлэг дээр өртөг нөхөх зардал гэдэг дээр дахин санал хураалгах болзошгүй гэдгийг урьдчилаад хэлээд протоколд тэмдэглүүлсэн байгаа. 11-ээр санал хураалтаа явуулъя. 


11.Төслийн 5.1 дэх хэсгийг доор дурдсанаар өөрчлөн найруулах.


“5.1.Газрын хэвлий болон гадаргуу дээр байгалийн байдлаараа оршиж байгаа газрын тос, уламжлалт бус газрын тос нь төрийн өмчид хамаарна.” дэмжиж байгаа гишүүд гараа өргөөрэй. Ганхуяг сайд дэмжиж байгаа биз дээ, эсвэл үгүй юм уу? 



14-өөс 9. 



12.Төслийн 5.2 дахь хэсгийг доор дурдсанаар өөрчлөн найруулах.



“5.2.Төр газрын тос, уламжлалт бус газрын тос хайх, ашиглах зөвшөөрлийг олгох замаар өмчлөх эрхээ хэрэгжүүлнэ.” дэмжиж байгаа гишүүд, Уянга гишүүн.



Г.Уянга: -Нэгэнт төрийн өмч юм бол өмчлөх эрхээ хэрхэн хэрэгжүүлэхийг ингэж тодорхой заах нь ямар учиртай юм бол цуцлах замаар эрхээ хэрэгжүүлэх бололцоо байгаа юу? Ийм тодорхой заадаг нь ямар учиртай юм бол зарим тохиолдолд ямар ч байдлаар эрхийг хэрэгжүүлж болно шүү дээ. 



 Б.Гарамгайбаатар: -Нямдорж гишүүн хариулъя.



 Ц.Нямдорж: -Дотор нь зохицуулалт нь байгаа, энд сая гишүүдийн асуугаад байгаа төрийн өмч мөн гэсэн томьёолол байсан юм. Тэр нь Үндсэн хуульд байдаг томьёолол. Үүн дээр дэлгэрүүлээд төрийн өмчид хамаарна гэж төр энэ өмчөө тусгай зөвшөөрөл олгох замаар хэрэгжүүлнэ гээд аргын хувьд нь тодорхой болгож байгаа юм. Тэгэхгүй бол өмчлөх эрхээ хэрхэн хэрэгжүүлэх үү гэдэг нь ойлгомжгүй болоод орж ирсэн төсөл дээрээ үйл ажиллагаа явуулах гэж ойлгомжгүй томьёолол явагдаад ингээд байгаа юм. 



Б.Гарамгайбаатар: -Тодруулъя гэж байна.



Г.Уянга: -Үүнд жишээлбэл хяналтын эрх юм уу, тодорхой заагаад өгөхөөр бусад өмчлөх эрхээ хэрэгжүүлэх, хянах янз бүрийн эрх тухайн тохиолдолд үүсэж магадгүй л дээ. Энэ нарийн коридорт оруулсан юм шиг сэтгэгдэл харахад төрөөд байна л даа. 



Б.Гарамгайбаатар: -Нямдорж гишүүн хариулъя.



Ц.Нямдорж: -Гишүүдээс тодорхой санал байвал санал дээр ярьж болно. Одоогоор өөр санал алга. 



Б.Гарамгайбаатар: -Даваасүрэн гишүүн.



Ц.Даваасүрэн: -Үүний цаана ийм санал байгаад байна л даа. Төр ингэж олгосноороо өмчлөх эрхээ шилжүүлж байгаа гэсэн санаа ороод байна шүү дээ. Газрын тос хайх зөвшөөрөл олгосноороо өмчлөх эрхэд ямар нэгэн хязгаарлалт хийж байна шүү дээ. 



Б.Гарамгайбаатар: -Асуугаад байна уу? Нямдорж гишүүн.



Ц.Нямдорж: -Би тайлбар хэлсэн шүү дээ. Гишүүд боловсронгуй болгох томьёолол байвал тэрийгээ өгвөл ярьж болж байна. Шилжүүлж байгаа юм биш, тусгай зөвшөөрөл олгоод үйл ажиллагаа явуулаад гарсан бүтээгдэхүүнийг гэрээний дагуу хуваана гээд хойшоо хууль нь явж байгаа юм. Өөрөөр хэлбэл газрын доор байгаа газрын тос, тусгай зөвшөөрөл авсан хуулийн этгээдийн өмч болно гэсэн санаа томьёолол энд байхгүй. 



Б.Гарамгайбаатар: -Нямдорж гишүүн хариулчихлаа. 5.2 дахь хэсгээр үүнийг өөрөөр яаж томьёолох талаар тодорхой санал байвал хүлээж авъя гэж байна. 



Г.Уянга: -Энэ заалтыг хасвал яасан юм бэ гэж бодож байна, хасах саналтай байна. Шууд өмчлөх эрхээ яаж хэрэгжүүлэхийг нь тодорхой заахаар тухайн тохиолдолд ямар нөхцөл байдал үүссэн арга зам тодорхой байгаа нөхцөлд дараа нь ямар нэгэн байдлаар төрийн оролцох эрхийг хязгаарласан юм шиг болгоомжлолыг энэ заалт төрүүлж байна. 



Б.Гарамгайбаатар: -Санал хураалтаар таны асуудал шийдэгдэх юм байна. Би зарчмын зөрүүтэй саналын томьёоллоор санал хураалгаж байгаа учраас санал хураалгана. Дэмжигдэхгүй бол таныхаар болно, дэмжигдвэл үүгээрээ үлдэнэ. 5.12-оор санал хураалт явуулъя дэмжиж байгаа гишүүд гараа өргөнө үү?



14-өөс 8. 



13.Төслийн 6.1.2, 7.1.3 дахь заалтын “газрын тостой холбогдсон үйл ажиллагаа явуулах” гэснийг  “хайгуул, ашиглалтын гэрээ байгуулах” гэж өөрчлөх дэмжиж байгаа гишүүд гараа өргөнө үү? 


Ц.Нямдорж: -Би танилцуулгын төгсгөлд бүтээгдэхүүн хуваах, концессын үйлчилгээ гэсэн 3 төрлийн гэрээ байна гэснээс концесс, үйлчилгээ хоёр нь тодорхойгүй учраас хасах саналыг оруулж байгаа юм. Ингэсэн тохиолдолд хайгуул ашиглалтын гэрээ гэдэг чинь төсөлд байгаа ийм үг бүтээгдэхүүн хуваах гэдэг үгээр өөрчлөгдөх учиртай юм шүү. Үүнийг та бүхэн давхар бодож саналаа хэлээрэй. 


Б.Гарамгайбаатар: -Нямдорж гишүүний саналыг тэмдэглээрэй.


13.Төслийн 6.1.2, 7.1.3 дахь заалтын “газрын тостой холбогдсон үйл ажиллагаа явуулах” гэснийг  “хайгуул, ашиглалтын гэрээ байгуулах” гэж өөрчлөх дэмжиж байгаа гишүүд гараа өргөөрэй. 


14-өөс 8.
14.Төслийн 7.1.9 дэх заалтад “уламжлалт бус газрын тос” гэж нэмэх дэмжиж байгаа гишүүд гараа өргөөрэй. 
14-өөс 7.
15.Төслийн 8.1.5 дахь заалтын “эрэл” гэснийг хасах дэмжиж байгаа гишүүд гараа өргөөрэй. 
14-өөс 8.
16.Төслийн 8.1.6 дахь заалтыг доор дурдсанаар өөрчлөн найруулах:



“8.1.6.газрын тосны нөөцийн тооцооны тайлан, орд ашиглах үйл ажиллагааны төлөвлөгөөг Эрдэс баялгийн мэргэжлийн зөвлөлөөр хэлэлцүүлж дүгнэлт гаргуулах ажлыг зохион байгуулах;” дэмжиж байгаа гишүүд гараа өргөөрэй. 
14-өөс 7.
Дахиад 16 дугаар саналаар санал хураалт явуулъя. Дэмжиж байгаа гишүүд гараа өргөөрэй. 

14-өөс 8.
17.Төслийн 8.1.8 дахь заалтыг хасах дэмжиж байгаа гишүүд гараа өргөөрэй. 
14-өөс 8.
18.Төслийн 9.1.5 дахь заалтыг хасах дэмжиж байгаа гишүүд гараа өргөөрэй. 
14-өөс 8.
19.Төслийн 10.2.1, 10.2.2 дахь заалтыг тус тус хасах дэмжиж байгаа гишүүд гараа өргөөрэй. Болорчулуун гишүүн.
Х.Болорчулуун: -10.2.1, 10.2.2 гэж аймаг, нийслэлийн иргэдийн Төлөөлөгчдийн Хурал газрын тосны асуудлаар дараах бүрэн эрхийг хэрэгжүүлнэ гээд төслөөр орж ирсэн заалт л даа. Тэгээд 10.2.1 нь төрийн захиргааны байгууллагаас ирүүлсэн газрын тосны хайгуул явуулах талбайг зарлах тухай мэдэгдлийг хэлэлцэн дүгнэлт гаргах гэж байгаа юм. Тэгэхээр үүнийг хасахаар дээрээс шууд орон нутгийн өөрөө удирдах байгууллагын санал, дүгнэлтийг  харгалзахгүйгээр шууд тэдний эрхэд халдсан мэт болох гэж байна. Тэгэхээр энэ зүйл, заалт байсан дээр гэж үзэж байна. Төслөөрөө байг гэж үзэж байна.
Б.Гарамгайбаатар: -Яагаад хассан тухайгаа ажлын хэсгийн ахлагч тайлбарлана.
Ц.Нямдорж: -Харин хасах саналыг хэн тайлбарлах юм бэ? Яршиг, наад 102.1, 10.2.2 гэдэг дээр хасах санал гэдэг саналыг татаад авъя. Байж л байг, хэлэлцээд дүгнэлт гаргах юм байна тийм ээ?
Б.Гарамгайбаатар: -Татаад авч байгаа юм байна.  
20.Төслийн 10.4.1 дэх заалтын “аймаг, нийслэлийн” гэснийг “сум, дүүргийн” гэж өөрчлөх дэмжиж байгаа гишүүд гараа өргөөрэй. 
14-өөс 8.
21.Төслийн “Гэрээлэгчийн үүрэг” гэсэн хэсэгт доор дурдсан агуулгатай 11.2.21 дэх заалт нэмэх.
“11.2.21.Гэрээлэгч нь хайгуулын хугацаанд байгалийн хийг хайх үүргээ биелүүлээгүй бол тухайн хайгуулын талбайд өөр гэрээлэгч байгалийн хийг давхар хайж болно.” дэмжиж байгаа гишүүд гараа өргөөрэй. 
14-өөс 9.
Ц.Нямдорж: -Гарамгай даргаа, саяын 21 дүгээр санал “давхар хайж болно” гэж үүний томьёолол дээр нь ажиллах шаардлага байгаа шүү. 
22.Төслийн Гуравдугаар бүлэг болон 14 дүгээр зүйлийг нэгтгэн доор дурдсанаар өөрчлөн найруулах. 
“ДӨРӨВДҮГЭЭР БҮЛЭГ

ЭРЭЛ

15 дугаар зүйл. Газрын тос, уламжлалт бус газрын тосны эрэл

15.1.Газрын тос, уламжлалт бус газрын тосны эрлийн ажлыг хуулийн этгээд төрийн захиргааны байгууллагатай гэрээ байгуулж гүйцэтгэнэ.

Ц.Даваасүрэн: -Зүйл, заалт нэг бүрээр нь явна шүү. 
Б.Гарамгайбаатар: -22 гэж бүтэн уншигдаж байгаа юм. 
Ц.Даваасүрэн: -Үгүй, найруулга дээр бол болно, үүн дээр болохгүй шүү. 
Б.Гарамгайбаатар: -22 гэсэн заалтыг уншаад байна шүү дээ. Та нар бүгдийг нь уншихаар оруулж ирсэн байна шүү дээ. Та нар дэгийн хуулийн заалтыг хэлээд байх л даа. Түүгээр нь уншъя.
Ц.Баярсайхан: -Ажлын хэсгээс асууя. Сая бид нар санал хураагаад энэ хуулийн зорилгоос эрлээ хасчихсан, эрэхээ хасчихсан шүү дээ. Хэд хэдэн зүйл дээр хассан учраас ерөөсөө 4 дүгээр бүлэг чинь шаардлагагүй юм биш үү Нямдорж гишүүнээ? 
Ц.Нямдорж: -Наана чинь ийм юм орж ирсэн юм, эрлийн тусгай зөвшөөрөл гэж юмыг Засгийн газраас оруулж ирсэн юм. Геофизик, геохими 4 төрлийн газрын хэвлийд орохгүйгээр тандалтын тойм судалгаа хийдэг ажиллагааг Засгийн газраас тусгай зөвшөөрөл авч хийнэ гэдэг саналыг оруулж ирсэн юм. Ажлын хэсэг ярьж байгаад эрлийн тусгай зөвшөөрөл хэрэггүй. Төрийн захиргааны байгууллагатай нь гэрээ байгуулаад, гэрээний үндсэн дээр энэ ажлыг гүйцэтгүүлье. Эрлийн ажлын явцад гайгүй юм олох юм бол хайгуул руу шилжье. Тэр үед нь Засгийн газар луу явж тусгай зөвшөөрөл авдаг хэлбэртэй байя. Өөрөөр хэлбэл 3 удаа Засгийн газраас зөвшөөрөл авч эрэх ажиллагааг хүндрүүлэх шаардлагагүй гэдэг үндэслэлээр энэ өөрчлөлтүүд хийгдэж байгаа гол санаа нь энэ. 
Тэгээд нэг зовлонтой юм нь занарын асуудал байсан. Занар бол эрлийн шатанд газрын хэвлийд орохоос аргагүй өрөмдлөг хийдэг бүтээгдэхүүн юм байна лээ. Тэр эрхийг нь хойно өөр зүйл дээр нээгээд өгчихсөн юм. Занарын тухайд эрлийн явцад өрөмдлөг хэрэглэж болно гэсэн тусгай заалт хийгээд өгсөн юм. Тэгэхгүй бол эрэл гэдэг шатанд өрөм тавигдаад эрэл хайгуул хоёрын ялгаа байхгүй болох гээд байна. 
Б.Гарамгайбаатар: -Болорчулуун гишүүн.
Х.Болорчулуун: -Өмнө нь унасан хуульд бол эрэл гэдгийг тусгай зөвшөөрөлтэй болгож орж ирсэн байна. Энэ тайлбараа оруулж ирсэн Засгийн газар эрлийн тусгай зөвшөөрөл байх шаардлагатай, яагаад гэхээр эрэл, эрлийн талбай хоорондоо давхцаад, эрэл ашигт малтмалын талбайтай давхцаад ингээд маргааны үндэс болоод байсан юм. Тийм учраас эрлийн талбайг тусгай зөвшөөрөлтэй байлгах нь зөв гэсэн байдлаар орж ирж байсан. Хоёрдугаарт, занарт газрын хэвлий уруу эрлийн үед өрөмдөнө. Ийм учраас тусгай зөвшөөрөл байх ёстой гэсэн үндэслэлээр орж ирж байсан юм. Байсан ч болохгүй зүйл байхгүй гэж. 
Б.Гарамгайбаатар: -Би орж ирсэн зарчмын зөрүүтэй саналын томьёоллоор санал хураалгая. Тэгээд сая Даваасүрэн гишүүний хэлснийг хүлээж аваад нэг бүрчлэн.
Ц.Баярсайхан: -Даргаа нэг юм асууя. Бид санал хураалтаараа нэг, хоёр дахь санал хураалтаа хуулийн зорилтоос Монгол Улсын нутаг дэвсгэрт газрын тос, уламжлалт бус газрын тосыг эрэх, хайх, ашиглах гэж байсныг эрэхээ хассан. Дараагаар нь хуулийн үйлчлэх хүрээнд холбогдолтой бас эрэх гэдгээ хассан юм. Хуулийн зорилтоосоо хассан шүү дээ. Бичсэн хууль дээр яриад байна шүү дээ. Ер нь эрэх, хайх хоёр чинь юугаараа ялгаатай юм бэ? 
Б.Гарамгайбаатар: -Уянга гишүүн асуулт уу? 
Г.Уянга: -Санал хэлэх гээд байна л даа. Нямдорж гишүүний тайлбарласнаар эрэл хийхэд зөвшөөрөл хөнгөн ажил учраас зөвшөөрөл хийх шаардлагагүй, өрөмдлөг явдаггүй гэж тайлбарлаж байх шиг байна. Бид нар эрдэс баялгийн бодлого дээр маргаад байсан зүйл бол төрийн оролцооны тухай, ашигт малтмалын тусгай зөвшөөрөл газрын тос дээр ч ялгаагүй зөвшөөрөл өгөх, процессод оролцохоос наад үйл ажиллагаанд гарцаагүй төрийн оролцоо зайлшгүй чухал шүү дээ. Энд яг тэр оролцооны хамгийн чухал хэсгээ бид нар орхиод байгаа юм шиг санагдаад байна Нямдорж гишүүний тайлбарыг сонсоход, тэгэхээр Болорчулуун гишүүнтэй адилхан яг энэ заалт нь хуучнаараа өмнөх төслөөрөө байж байвал яасан юм бэ гэсэн саналтай байна. Түрүүний Болорчулуун гишүүний тайлбар багтана. Бид нар эрдэс баялгийн бодлогод оруулсан төрийн оролцооны зохистой хэмжээ гэдэг чинь оролцох оролцоо нь зөвшөөрөл өгөх хүртэл тэр процесс илүү хүчтэй ёстой шүү дээ. Ялангуяа ашигт малтмал, байгалийн баялагтай холбоотой асуудал дээр. Үүнийг хөнгөвчилж, хялбарчилж хэрэггүй байх. Энэ аж ахуй нэгжид зөвшөөрөл өгөхөөс огт өөр зөвшөөрлийн тухай ярьж байгаа шүү дээ. Хуучнаар байлгах саналтай байна.
Б.Гарамгайбаатар: -Оруулж ирсэн зарчмын зөрүүтэй саналын томьёоллоор санал хураалгана гэж хэлээд байгаа. Тийм учраас гишүүдийн саналыг сонслоо. Одоо санал хураалтаа явуулъя. 
22.Төслийн Гуравдугаар бүлэг болон 14 дүгээр зүйлийг нэгтгэн доор дурдсанаар өөрчлөн найруулах. 
“ДӨРӨВДҮГЭЭР БҮЛЭГ

ЭРЭЛ

15 дугаар зүйл. Газрын тос, уламжлалт бус газрын тосны эрэл

15.1.Газрын тос, уламжлалт бус газрын тосны эрлийн ажлыг хуулийн этгээд төрийн захиргааны байгууллагатай гэрээ байгуулж гүйцэтгэнэ дэмжиж байгаа гишүүд гараа өргөнө үү?

14-өөс 9.

15.2.Улсын болон орон нутгийн тусгай хэрэгцээнд авсан газарт газрын тос, уламжлалт бус газрын тосны эрэл хийж болно. Даваасүрэн гишүүн.

Ц.Даваасүрэн: -Тэгэхээр Ашигт малтмалын хуулиар зохицуулагдаж байгаа зүйл бол орон нутгийн юм уу улсын тусгай хэрэгцээнд авах хайгуул, ашиглалтын ажил явагдахгүй байгаа юм. Энэ хуульд үүнийг нээж эхлэх гэж байна. Орон нутгийн тусгай хэрэгцээнд авсан ч гэсэн газрын тосны эрэл хийдэг, газрын тосны эрэл нэрийн дор хөнгөвчилсөн хайгуул хийдэг тийм юм болох нь л дээ. Тийм юм болох нь, үүнийг хасах шаардлагатай заалт байна гэж бодож байна. Тусгай хэрэгцээнд авсан юмыг Ашигт малтмалын өнөөгийн үйлчилж байгаа хуулиар тэнд эрэл, хайгуул хийхийг хориглосон байгаа шүү дээ. 

Б.Гарамгайбаатар: -Хариулт өгөх үү? ажлын хэсгээс Д.Зоригт  гишүүн.
Д.Зоригт: -Даваасүрэн гишүүний асуултад хариулахад энэ бол зөвхөн эрлийн ажил хийх юм. Газрын хэвлийг хөндөхгүйгээр эрлийн ажлыг хийхэд Монгол Улсын газар нутаг дээр газрынхаа хэвлийд ямар ашигт малтмал байж болох вэ гэсэн ерөнхий мэдээлэл авахад чухал ач холбогдолтой юм. 
Хоёрдугаарт, газрын тос, уламжлалт бус газрын тос Монгол Улсын стратегийн бүтээгдэхүүн гэж хэлж болох юм. Тэгэхээр нийт газар нутгийн маань ихэнх хувь улсын болон орон нутгийн тусгай хэрэглээ, хилийн бүсэд хамаарагдаад хайгуул хийж болох талбай 20 гаруй хувь болоод байгаа юм. Тэгэхээр бид нар эрлийн ажлаа хийгээд манай улс ямар баялагтай юм бэ гэдэг ерөнхий мэдээлэл чиг  авахад хортой заалт биш юм. 
Ц.Даваасүрэн: -Би Ашигт малтмалын хуультай чинь зөрчилдөөд байна гэж байна.
Б.Гарамгайбаатар: -Ашигт малтмалын одоогийн хуультай зөрчилдөөд байна гэж асууж байна. 
Д.Зоригт: -Тийм учраас Газрын тосны хууль чинь өөр хуулиар зохицуулаад байгаа шүү дээ. Ашигт малтмалын хуулиас арай өөрөөр зохицуулаад байгаа юм. 
Б.Гарамгайбаатар: -Нямдорж гишүүн нэмж тайлбар хэлье.
Ц.Нямдорж: -2006 оны Ашигт малтмалын хууль гаргахдаа газрын тостой холбогдсон үйл ажиллагаанд энэ хууль үйлчлэхгүй гэсэн заалттай гаргасан юм байгаа шүү дээ. Өөрөөр хэлбэл газрын тосны салбар жиш учраас тусгай бие даасан хуулиар явна. Ашигт малтмалын хууль түүнд үйлчлэхгүй гэсэн ийм замаар явсан юм. Одоо энэ нөхцөл байдал хэвээрээ байгаа. Би ажлын хэсгийн хэлэлцүүлгийн явцад Даваасүрэн гишүүнтэй ижил санал гаргаж үзсэн. Тэгсэн бусад гишүүд газрын хэвлийд эрлийн явцад орохооргүй болж байгаа юм чинь өрөмдлөг байхгүй учраас 4.1.7 дээр эрэл гэдгээ тодорхойлсон, геологи, геохими, геофизикийн тойм судалгааны ажил гэж хийчихсэн байгаа юм. Ийм хөнгөн хэлбэрийн ажил, тандалтын байдалтай газрын хэвлийд ордоггүй ажил учраас тусгай хэрэгцээнд авсан газруудад энэ түвшний газрын тосны эрлийн ажил байж болох юм гэдэг байдлаар манай гишүүд тайлбар хийгээд сүүлд нь би энэ саналтай нэгдсэн юм. 
Б.Гарамгайбаатар: -Санал хураалт явуулъя. 
15.2.Улсын болон орон нутгийн тусгай хэрэгцээнд авсан газарт газрын тос, уламжлалт бус газрын тосны эрэл хийж болно дэмжиж байгаа гишүүд гараа өргөөрэй.
14-өөс 8.

15.3.Нэг хуулийн этгээдэд олгох газрын тос, уламжлалт бус газрын тосны эрлийн талбайн хэмжээг геологийн тогтцоос хамааруулан төрийн захиргааны байгууллага тогтооно дэмжиж байгаа гишүүд гараа өргөөрэй.
14-өөс 9.
15.4.Шатдаг занарын  эрлийн үед өрөмдлөг хийж болно, Даваасүрэн, Уянга гишүүн асууя.

Ц.Даваасүрэн: -Энэ чинь эрлийн үед өрөмдлөг хийж болно гэж байна, боль л доо Зоригоо, ийм юм оруулж болохгүй шүү дээ. Эрлийн үед өрөмдлөг хийж болно гэж байна. 
Б.Гарамгайбаатар: -Ажлын хэсгийн хариулъя.
Ц.Нямдорж: -6 төрлийн уламжлалт бус газрын тос байна. Тэр  6 төрлийн битум гээд 6 төрөлд өрөм тавьж болно гэсэн төсөл Засгийн газраас орж ирсэн юм.   Ажлын хэсэг дээр ярьж байгаад бүгдэд нь шаардлагагүй одоогийн шатанд занар дээр нь эрлийн шатанд өрөмдлөг тавья, үүнийг нь хуулиар зөвшөөрье. Занар бол ямар ч тохиолдолд эрлийн шатанд өрөм тавихаас өөр боломжгүй бүтээгдэхүүн юм байна лээ. Доошоо нэлээн өрөмдлөг хийгээд халаалт бий болгоод халаалтын үндсэнд дээр бүтээгдэхүүн шингэрдэг юмаа даа. Тэрийгээ хөөж гаргаж ирдэг ийм байдлаар газрын тосны нэг л хэлбэр л дээ. Тийм учраас зөвхөн занар дээр өрөмдлөгийн зөвшөөрөл тавьж байгаа юм. Төв аймгийн нутаг дээр нэг компани орж ирээд занарыг нь тойм судалгааны ажил хийгээд өрөм тавиад нэлээн удсан байна лээ шүү дээ. 
Б.Гарамгайбаатар: -Уянга гишүүн.
Г.Уянга: -Хуулийн заалтыг хараад байхад Ашигт малтмалын хуульд газрын тосыг өөр хуулиар зохицуулна гээд бид нар заагаад өгчихсөн байгаа. Гэхдээ газрын тос ч бай, хатуу ашигт малтмал ч бай аль нь ч ашигт малтмал. Газрын хэвлий рүү орох шаардлага энэ заалтаас эхлээд үүсэж байна. Нэг хуулиараа хаасан хэрнээ нөгөө хуулиараа нээгээд байвал үр дүн нь ялгаагүй газрын хэвлий хөндөгдөж байгаа шүү дээ. Эрдэс баялгийн бодлого дээр үүнийг юу гэж заалаа, үүнийг зохицуулсан ойлгомжтой болсон тийм заалт эрдэс баялгийн бодлого дээр байна уу? Эрдэс баялгийн ямар заалттай энэ нийцэж байна вэ? Хууль зүйн сайд, Уул уурхайн сайд эсвэл ажлын хэсэг хариулах уу? Өмнө нь хийснээ хоёр заалтын дараа үгүйсгэж байна шүү дээ. 
Б.Гарамгайбаатар: -Эхлээд Уул уурхайн сайд хариулъя. Эрдэс баялгийн бодлогын баримт бичигт тусгасан уу? гэж байна. 
Д.Ганхуяг: -Газрын тосны тухайд хатуу, шингэн, хий төлөвт байгаа энэ бол эрдэс баялгийн бодлого биш 2012 онд батлагдсан Газрын тосны салбарт баримтлах бодлого гэдгээр явна л даа. Тэр хүрээндээ явж байгаа юм. Занарын салбар харьцангуй шинэ салбар. Нарийн зохицуулалт шаардлагатай байгаа учраас олон талаас нь яриад явах. 
Б.Гарамгайбаатар: -15.4.Шатдаг занарын  эрлийн үед өрөмдлөг хийж болно дэмжиж байгаа гишүүд гараа өргөнө үү?

14-өөс 10.
16 дугаар зүйл.Газрын тос,  уламжлалт бус газрын тосны эрэл хийх

хүсэлт гаргах
16.1.Хуулийн этгээд газрын тос, уламжлалт бус газрын тосны эрэл хийх хүсэлтээ төрийн захиргааны байгууллагад гаргана дэмжиж байгаа гишүүд гараа өргөнө үү? Нэг бүрчлэн уншина гэсэн учраас би уншаад байна.

14-өөс 9.

Ц.Нямдорж: -Горимын санал байна. Даваасүрэн гишүүний санал хүндэтгэх юм байгаа юм. Гэхдээ яг энэ зүйлийн тэр заалт дээр жич санал хураалгаад өгөөч гэх юм бол түүн дээр нь тогтож тусад нь санал хураалгаад бусдыг нь нэг уншаад явах хэрэгтэй шүү дээ. Одоо зүйл, заалт бүрээр уншиж санал хураадаг дэглэм чинь Багабанди Их Хурлын дарга байх үед Улсын Бага Хурлын баталсан хуулийн дагуу зүйл заалт бус бүрээр хураадаг байсан юм. Тэр хуулийн нөхцөл чинь өөрчлөгдөөд бүхэлд нь уншаад явдаг болсон юм. 
Б.Гарамгайбаатар: -Дэгийн хуульд бол зөвхөн бичгээр ирсэн саналаар санал хураана гэсэн заалт байдаг юм. Тийм учраас бүгдийг нь үү, талыг нь уу, нэг бүрчлэн үү гэсэн заалт байхгүй юм байна. Уг нь горимын саналаар санал хураалт явуулаад гишүүд дэмжвэл бүтнээр уншаад явах боломж байгаа юм байна шүү дээ. Зүйл зүйлээр нь уншаад явах боломж байна.
Ц.Даваасүрэн: -Наана чинь байгаа зүйл заалт бүрээр хураавал наадах чинь цэц дээр очоод унана шүү дээ.  
Б.Гарамгайбаатар: -Одоо зарчмын зөрүүтэй санал болгоноор санал хураалгаж байгаа. Үүн дээр оруулж ирснээр бол 22 гэсэн зарчмын зөрүүтэй саналаар санал хураахад уг нь зүйлүүд нь бүтэн уншаад санал хураалгая гэж ярьсан байхгүй юу. Тэгээд би өөрийн чинь юуг яриад байна шүү дээ. Тэгээд дахиад горимын санал гарч ирж байна. Дэгийг нь уншуулж байж шийдвэрээ гаргахаас өөр аргагүй болоод байна шүү дээ. 
Г.Уянга: -Энэ чинь шуурч яваад байна. Байнгын хороон дээр хэлэлцэх эсэхийг нь шийдээд ажлын хэсэг гаргаж байгаа. Ажлын хэсэг нарийвчлан зүйл, заалт бүрээр өмнөх хуультай нь тулгаад нарийн үзэж байгаа л даа. Мэргэжлийн хүмүүстэй нь нийлээд, Байнгын хороон дээр ийм маягаар санал хураалт явахаар саналаа Их Хурал дээр авч гарах шаардлагатай болдог. Тэгэхээр Байнгын хороон дээр илүү нарийн яримаар байгаа юм. Өмнөх заалт яагаад болохгүй болоод агуулгын ямар өөрчлөлт орсон юм бэ гэдэг ч юм уу, найруулгын санал саяын байдлаар явж болж байгаа юм. Ялангуяа Газрын тос дээр бол илүү тогтож яримаар байх юм. Энд өмнөх заалтаа хараад, дараагийн заалтаа хараад.
Б.Гарамгайбаатар: -Уянга гишүүнээ Байнгын хороо яг дэгийнхээ дагуу явж байгаа. Гишүүд тодорхой зүйл, заалтууд дээр өөрийнхөө асуух асуултыг асуугаад хариулт аваад явж байгаа шүү дээ. Дэгийн тухай хуулийн 21 дүгээр зүйлд Байнгын хорооны хуралдаанаар төслийн анхны хэлэлцүүлэг явуулах тухай гэсэн зүйлийн 21.11 дээр Байнгын хороо төслийн анхны хэлэлцүүлэг явуулах үед гишүүд хууль санаачлагчаас асуулт асууж, саналаа урьдчилан бичгээр томьёолж, хуралдаан даргалагчид өгсний үндсэн дээр түүнийхээ үндэслэлийг тайлбарлан 5 минутаас илүүгүй хугацаанд үг хэлж, санал хураалгах, санал нь олонхын дэмжлэг аваагүй бол нэгдсэн хуралдаанд зарчмын зөрүүтэй саналаа тайлбарлан үг хэлж, санал хураалгах хүсэлтээ Байнгын хорооны санал, дүгнэлтэд тусгуулж болно гэсэн заалт байна. Нэг бүрчлэн гэсэн юм байхгүй байна. Тэгэхээр зүйл бүрээр шууд уншаад санал хураалгаж болох юм байна. 

Ц.Нямдорж: -Уянга гишүүнээ, Засгийн газраас орж ирсэн саналд Засгийн газраас эрлийн зөвшөөрөл авдаг ийм юм байсан юм. Сая бид нар санал хураалт явуулаад эрлийн ажлыг гэрээний үндсэн дээр төрийн захиргааны байгууллага шийдвэрлэхээр хийлээ шүү дээ. Ингэсэн тохиолдолд хүсэлт гаргах зүйлийг шийдвэрлэх асуудлыг төрийн захиргааны байгууллага нь шийдвэрлэнэ. Гэхдээ ийм юм харгалзана гэсэн өөр томьёоллууд явж байгаа юм. Та бүхэн 16 дугаар зүйлийг уншаад үүн дотор болохгүй юм байвал болохгүй гэсэн заалт дээр яриад явж болж байна. Ингэж өөрчлөгдөж байгаа юм. Өөрөөр хэлбэл шат нэгээр хорогдоод шийдвэр гаргах арга зам энгийн болоод тэр хүрээндээ асуудлыг ингэж зохицуулна гэсэн томьёолол хийж байгаа юм. 
Б.Гарамгайбаатар: -Байнгын хорооны гишүүд ээ, ийм асуудал байна. Дэгэнд  нэг бүрчлэн болно, бүтэн зүйлээр нь уншиж болно, болохгүй гэсэн зүйл огт байхгүй байна. Тийм учраас Нямдорж гишүүний гаргасан бүтнээр, Даваасүрэн гишүүн нэг бүрчлэн унш гэсэн үг. Тийм учраас Нямдорж гишүүний саналаар санал хураалт явуулъя. Дэмжиж байгаа гишүүд гараа өргөнө үү? Зүйлээр нь уншаад санал хураалтаа явуулъя гэдгийг дэмжиж байгаа гишүүд гараа өргөнө үү? 
14-өөс 10.
Дэмжлэг авсан, тэгэхээр 16 дугаар зүйлийг бүтэн уншина. Тэгээд гишүүд санал хураалтад оролцоно гэсэн үг. 
16 дугаар зүйл.Газрын тос,  уламжлалт бус газрын тосны эрэл хийх

хүсэлт гаргах
16.1.Хуулийн этгээд газрын тос, уламжлалт бус газрын тосны эрэл хийх хүсэлтээ төрийн захиргааны байгууллагад гаргана.


16.2.Энэ хуулийн 16.1-д заасан хүсэлтэд дараах зүйлийг заана:



16.2.1.эрэл хийх талбайн байршил, хэмжээ;

16.2.2.эрлийн хугацаанд хийх ажлын ерөнхий хөтөлбөр;

16.2.3.техникийн хүчин чадал,  хүний нөөцийн чадавх;

16.2.4.төлөвлөсөн ажлыг санхүүжүүлэх санхүүгийн боломж, эх үүсвэр;

16.2.5.тухайн жилд гүйцэтгэх эрлийн ажлын төлөвлөгөө, төсөл.
16.3.Төрийн захиргааны байгууллага нь энэ хуулийн 16.1-д заасан эрэл хийх хүсэлтийг хүлээн авснаас хойш 30 хоногийн хугацаанд судалж, шийдвэр гаргана. 

16.4.Тухайн талбайд эрэл хийх хүсэлтийг хоёр ба түүнээс дээш хуулийн этгээд гаргасан тохиолдолд төрийн захиргааны байгууллага харьцуулсан дүгнэлт хийж, шийдвэр гаргана. 

16.5.Төрийн захиргааны байгууллага нь эрэл хийх шийдвэр гаргахдаа дараах нөхцөлийг харгалзана:

16.5.1.хүсэлт гаргагч нь техник технологи, мэргэжлийн болон санхүүгийн чадавхтай эсэх;

16.5.2.эрлийн ажлын арга аргачлал нь олон улсын жишигт нийцсэн эсэх;

16.5.3.байгаль орчныг хамгаалах, нөхөн сэргээх төлөвлөгөө.

16.6.Энэ хуулийн 16.3-16.4-т заасан шийдвэрийг үндэслэн газрын тос, уламжлалт бус газрын тос эрэх гэрээг гурав хүртэл жилийн хугацаанд байгуулна.

16.7.Эрлийн гэрээний эрх, үүргийг өөр этгээдийн нэр дээр шилжүүлэхийг хориглоно. 16 дугаар зүйлээр санал хураалт явуулъя. Дэмжиж байгаа гишүүд гараа өргөнө үү? 

14-өөс 9.

17 дугаар зүйл. Эрлийн ажлын үр дүн, хайгуул, ашиглалтын гэрээ 
17.1.Газрын тос, уламжлалт бус газрын тосны эрэл хийсэн этгээд нь эрлийн ажлын анхдагч материал, үр дүнгийн тайлан мэдээг төрийн захиргааны байгууллагад өгч  дүгнэлт гаргуулах үүрэгтэй. 

17.2.Эрэл хийсэн этгээд нь эрлийн ажлын үр дүнгийн тайланг төрийн захиргааны байгууллагаар хэлэлцүүлж, холбогдох дүгнэлт гаргуулснаас хойш 60 хоногийн хугацаанд газрын тос, уламжлалт бус газрын тосны эрлийн талбайд хайгуул ашиглалтын гэрээ байгуулах саналаа ирүүлнэ. 

17.3.Эрэл хийсэн этгээд доор дурдсан нөхцөлийг тусгасан хайгуул, ашиглалтын гэрээний төслийг боловсруулж төрийн захиргааны байгууллагад ирүүлнэ. 



17.3.1 ашигт газрын тосны Засгийн газарт ногдох хувь;



17.3.2 нөөц ашигласны төлбөрийн хувь;



17.3.3 өртөгт газрын тосны хязгаарын хувь;



17.3.4 хайгуулын хөрөнгө оруулалтын хэмжээ;



17.3.5 байгаль орчны нөхөн сэргээлтэд зарцуулах хөрөнгийн хэмжээ;



17.3.6 сургалтын урамшууллын хэмжээ;



17.3.7 гэрээнд гарын үсэг зурсны урамшууллын хэмжээ;



17.3.8 олборлолт эхэлсний урамшууллын хэмжээ;



17.3.9 олборлолт нэмэгдүүлсний урамшууллын хэмжээ;



17.3.10.орон нутаг хөгжүүлэх урамшууллын хэмжээ;



17.3.11.төлөөлөгчийн газрын үйл ажиллагааны дэмжлэг;

17.3.12. Засгийн газарт санал болгох бусад ашигтай нөхцөл.
17.4.Төрийн захиргааны байгууллага энэ хуулийн 17.3-т заасан төслийг хүлээн авмагц энэ хуулийн 17.4, 21.2, 26.3-д заасан этгээдтэй 60 хоногийн дотор гэрээний төслийн талаар хэлэлцээ хийж эцэслэн тохиролцсон төслийг төрийн захиргааны төв байгууллагад хүргүүлнэ. 

17.5.Төрийн захиргааны төв байгууллага энэ хуулийн 17.4-т заасан гэрээний төслийг 30 хоногийн дотор хянаж үзээд энэ тухай саналаа Засгийн газарт хүргүүлэх бөгөөд Засгийн газар уг саналыг хүлээж авснаас хойш 60 хоногийн дотор гэрээ байгуулах эсэх талаар шийдвэр гаргана. 

17.6.Засгийн газар гэрээ байгуулах эрх олгосон тохиолдолд төрийн захиргааны байгууллага 30 хоногийн дотор гэрээ байгуулж энэ талаар нутгийн захиргааны байгууллагад мэдэгдэнэ.

17.7.Хэлэлцээ хийх явцад талууд тохиролцоонд хүрч чадаагүй тохиолдолд энэ хуулийн 19.1-д заасны дагуу газрын тосны эрлийн талбайг хайгуулын талбайгаар зарлана.

17.8.Нэг талбайд газрын тос, байгалийн хий, уламжлалт бус газрын тосны хайгуул, ашиглалт явуулах тохиолдолд гэрээлэгч нь нэг байж болох бөгөөд төрөл тус бүрээр нь гэрээ байгуулж, тусгай зөвшөөрөл авна.” санал хураалт явуулъя. Дашдорж гишүүн, дараа нь Энх-Амгалан гишүүн тодруулъя.
Ц.Дашдорж: -17.8 дээрээс асууя.  Нэг талбайд газрын тос, байгалийн хий, уламжлалт бус газрын тос гэж гурав ангилсан байгаа юм. Тэгсэн мөртлөө гэрээлэгч нь нэг байж болох бөгөөд гэж байгаа юм. Тус бүрээр нь тусгай зөвшөөрөл аваад зохицуулаад явах нь. Тэгээд зөвхөн газрын тосоор нь нэг хуулийн этгээд авсан бол байгалийн хий болон уламжлалт бус газрын тосоор нь бусад этгээд авах эрх нь нэг гэдгээр хаагдаад байна уу? Нэг байж болно гэдэг бол давхардуулж авах бодит бололцоо энд байгаа юу? Газрын тосны талбайн төлбөр гэж төлж байгаа шүү дээ. Хүн хүсэж байгаа бол дахиад байгалийн хийн талбай дээр давхардуулаад авах гэдэг агуулгаар нь уламжлалт газрын тос занар нь тусдаа, давхар газрын төлбөрөө төлөөд явна биз, тэгж ойлгож болох уу Ганхуяг сайдаа. 
Б.Гарамгайбаатар: -Ажлын хэсгийн ахлагч эхлээд хариулъя. Нэмэлт хариултыг мэргэжлийн байгууллага өгч болно. Ганхуяг сайд тайлбарлачих.
Д.Ганхуяг: -Манай хүмүүс бас тайлбар хийгээрэй. Ойлгомжтой байдаг юм байна лээ, газрын тосоо аваад өөр аргаар нүүрс устөрөгчийн нэгдэл буюу уламжлалт, уламжлалт бус газрын тос гарсан тохиолдолд тэр аж ахуйн нэгж нь өөрөө эрхээ авах уу, бусдад өгөх үү гэдгээ тэр аж ахуй нэгж шийддэг ийм жишиг байгаа. Тэр жишгийн дагуу явж байгаа юм.  Нэмэлт тайлбар.
Г.Өлзийбүрэн: -Уламжлалт бус, уламжлалт гэдгээрээ ангилагдаж байгаа. Уламжлалт дотроо газрын тос, байгалийн хий ороод явж байгаа. Бусад занар, метан хий, тослог элс гээд ангиллууд бий. Эд нэр уламжлалт бус ороод явж байгаа юм. Уламжлалт бусыг  хайсан тохиолдолд тусдаа лиценз авч байна, давхаргаараа өөр л дөө. Ажлын  хэсэг дээр байгалийн хийг нефть хайна гэсэн тохиолдолд байгалийн хийг өөр хүн хайж болно гэсэн саналыг оруулж байгаа. 
Ц.Дашдорж: -Жишээлбэл, Дорнодын Тамсагт Дачин тамсаг гэдэг компани үйл ажиллагаа явуулж байна шүү дээ. Тэр бол газрын тосны чиглэлээр авсан юм. Дээр нь уламжлалт бус газрын тос занарын орд байгаа тохиолдолд заавал ав гэж түүнд тулгах ёстой юу? Хоёрдогч хуулийн этгээд нь өргөдөл  өгөөд авах эрхтэй юу? 
Г.Өлзийбүрэн: -Авах эрхтэй. Холбогдох саналаа өгөөд тендер зарлах уу  боломжтой бол болно. 
Б.Гарамгайбаатар: -Энх-Амгалан гишүүн асуултаа асууя.
Л.Энх-Амгалан: -17.3 дээр хайгуул, ашиглалтын гэрээний төслийг боловсруулж төрийн захиргааны байгууллагад ирүүлнэ гэсэн энэ хэсэг дээр тодруулахыг хүсэж байна. Анх хуулийн төслийн хэлэлцэх эсэхийг Их Хурал дээр  шийдэж байхад тодруулж байсан юм. Ямар асуудал тодруулж байсан бэ гэхээр баахан хураамжийн асуудал байгаа юм. Хураамжууд нь хуулиар зохицуулагдсан зүйл байхгүй. Жишээ нь гэрээнд гарын үсэг зурсны урамшууллын хэмжээ сургалтын урамшууллын хэмжээ гээд аль ч хуульд байдаггүй урамшуулал,  хураамж, төлбөрийг оруулаад өгч байгаа юм. Ганхуяг сайд үүнийг тайлбарлаж байсан л даа. Өмнөх хийж байсан гэрээ дээр хураамжууд орсон учраас бид нар энэ хуульд оруулахаас өөр арга байхгүй гэсэн тайлбар хэлээд байгаа юм. Бид нарын баталж гаргаж байгаа энэ хууль  аль болохоор хөрөнгө оруулагчдыг татсан, хөрөнгө оруулагч нарт ойлгомжтой, энгийн хууль байх ёстой гэж ойлгоод байгаа юм. Зарчмаасаа бид нар буцаж байгаа юм шиг хураамжууд, дахиад Газрын тосны тусгай сан гаргаж ирээд сан дээр хураамж авна гэж байна шүү дээ. Энэ сургалтын хэлбэрээр хураамж гэсэн. Тэгээд тэр сангийнхаа эх үүсвэрээр хайгуул, эрэл хийнэ гэж байгаа юм. Ийм маягаар зарим хуулиар зохицуулагдаагүй хураамж, төлбөрийг оруулж ирэх шаардлага байгаа юм уу? Яагаад үүнийг заавал оруулж ирэх гээд байгаа юм бэ? Компани тодорхой оногдох хэсгээ Засгийн газарт өгнө, Монгол Улсын хэмжээнд мөрдөгдөж байгаа хуулийнхаа хүрээнд татвар ногдуулж байгаа татваруудаа төлнө. Дахиад дээрээс нь гарын үсэг зурсны урамшууллын хэмжээ гэж юу юм бэ? Гарын үсэг зураад та нар урамшуулал авах гээд байгаа юм уу? 
Б.Гарамгайбаатар: -Эхлээд төсөл санаачлагч, дараа нь ажлын хэсэг нэмж хариулах зүйл байвал хариулаарай. Ганхуяг сайд.
Д.Ганхуяг: -Олон улсын жишиг ч ийм байгаа. Бид нар 20 орчим бүтээгдэхүүн хуваах гэрээтэй байгаа. Энэ гэрээн дээр 17.31-3.12-ын заалтууд дээр саналаа ирүүлдэг. Тэгээд хамгийн сайн санал ирүүлснийг нь шалгаруулдаг ийм учиртай юм. Нээлттэй уралдаант шалгаруулалт зарлаад компаниуд саналаа ирүүлэхдээ Монголын ард, орон нутагт, эсвэл холбогдох байгууллагад ийм хэмжээний урамшуулал олгоно, хувь хүртээнэ гэдэг саналаа ирүүлдэг. Энэ санал нь хэр сайн санал байна вэ гэдгээс нь шалтгаалаад сонголт ийм асуудал. Энэ бол хатуу заасан асуудал биш, хоёрдугаарт Газрын тосны салбарт баримтлах бодлогыг 2012 онд батлахдаа газрын тосны сантай байна гэж Улсын Их Хурлын гаргасан шийдвэр байгаа. Нөгөө талаас хайгуул хийнэ гэсэн зүйл байхгүй. Газрын тосны салбар бол өөрөө улс орны чухал салбар, стратегийн чанартай салбар. Ер нь бусад улсад үндэсний аж ахуй нэгжүүд төр хувийн хэвшлийн хамтарсан компаниудыг гаргаж ирдэг. Тэр хүрээндээ чичирхийллийн судалгаа ямар ч эрсдэл байхгүй ийм л зүйл байгаа. Улсын Их Хурлаас гарсан шийдвэрийнхээ хүрээнд явж байгаа юм гэж хэлэх байна. Ажлын хэсэг нэмж хариулна биз.
Б.Гарамгайбаатар: -Нямдорж гишүүн хариулт өгье.
Ц.Нямдорж: -Эрлийн ажлын үр дүн, хайгуул, ашиглалтын гэрээ гэсэн зүйл, өмнөх батлагдах шахаад буцсан төслийн тухайд бол эрэл хийсний дараа 13 зүйлээр сонгон шалгаруулалт явуулна гээд эрэл хийсэн байгууллагыг сонгон шалгаруулалтад оруулаад дуусах ийм нөхцөл хөрөнгө оруулалт хийгдэхгүй байх ийм юм байсан. Одоо та бүхэнд тараагаад хураалгаад байгаа саналын цаад талд юу байна вэ гэхээр эрэл хийсэн этгээд хүсвэл түүнтэй хайгуул, ашиглалтын буюу бүтээгдэхүүн хуваах гэрээ байгуулна. Тэр хүн татгалзвал нээлттэй сонгон шалгаруулалтаар оруулаад шалгаруулж асуудлыг зохицуулна гэдэг зарчим явж байгаа юм. Ялангуяа сонгон шалгаруулалтын үед 17.3.1-12 дахь асуудлаар  хамгийн ашигтай санал өгсөнтэй нь гэрээ байгуулна гэдэг ийм зарчмыг хийж байгаа юм. Би төслийг  хэлэлцүүлэх явцад яасан төрлийн төлбөр хураамж байна вэ, 12 байна, хойшоо эргээд 100, 200 доллар гэсэн юм байгаа байх. Ийм юмнууд байхаар хөрөнгө оруулалтын орчим муудах юм биш үү, хэн үүнд хөрөнгө оруулах юм бэ гэхээр Засгийн газрын нөхдүүд одоо мөрдөж байгаа гэрээнүүдэд ийм юм байгаа, хоёрдугаарт, газрын тосны хуультай орнуудад ийм гэрээний хэлбэрүүд байдаг. Энэ бол дундаж жишгийг тооцсон хүн эсэргүүцээд байхгүй аль оронд байдаг ийм хувилбар гэдэг тайлбарыг өгөөд байгаа учраас би хувьдаа эд нарын хэлсэн үгэнд Засгийн газарт итгээд түрүүчийн ажлын хэсэг үүнийг анхаарсан байх. Ийм л учиртай юм. Тэгээд гол онцлог нь хөрөнгө татах, эрэл хийсэн этгээд цаашаа хайгуул, ашиглалтаа явуулахаас татгалзвал нээлттэй сонгон шалгаруулалтад талбайг нь оруулах ийм хувилбараар явж байгаа юм. Энэ бол түрүүчийн батлагдах гэж байсан төсөл, одоо батлагдах гэж байгаа төслийн том зарчмын ялгаа нь энэ шүү. 
Б.Гарамгайбаатар: -Уянга гишүүн.
Г.Уянга: -Ерөнхийдөө ойлгосноор эрлийн үйл явц тусдаа, хайгуул, ашиглалтынх тусдаа гэрээгээр огт өөрөөр явах юм байна гэж ойлголоо. Энэ бол зөв зарчим орж ирж байна гэж гэгээтэй талаас нь харагдаж байна. Хоёрдугаарт нь орон нутаг хөгжүүлэх урамшууллын хэмжээ, янз бүрийн юмнууд нь гэрээнд орж байгаа нь зөв хандлага гэж хэлэх гээд байгаа юм. Тус тусдаа орон нутагт гэрээнд тусгаагүй ямар нэгэн байдлаар орон нутагтай тусдаа гэрээ байгуулж, тусдаа цөөн хэдэн хүмүүс авлига маягаар юм авахаас сэрэмжлүүлж гэрээнд тодорхой асуудлыг оруулах нь чухал юм. Энэ зарчим Ашигт малтмалын тухай хуулийг  хэлэлцэхэд энэ зарчмаар хандвал энэ өөрөө эрүүл юм шиг байгаа юм. Зөв жишиг орж байна гэж бодож байна. Ашигт малтмалын хуулийг хэлэлцэх явцад ажлын хэсэг анхаарч, энэ зарчмыг хуульд оруулбал зүгээр юм байна гэдэг санал хэлэх гэсэн юм. Баярлалаа. 
Б.Гарамгайбаатар: -22 дугаар зарчмын зөрүүтэй саналын томьёоллын 17 дугаар зүйлийг дэмжиж байгаа гишүүд гараа өргөнө үү?
14-өөс 9.
23.Төслийн 21, 34 дүгээр зүйлийг  нэгтгэн Дөрөвдүгээр бүлгийн 18 дугаар зүйл болгон доор дурдсанаар өөрчлөн найруулах.

“18 дугаар зүйл. Хайгуулын тусгай зөвшөөрөл олгох, сунгах

Ц.Даваасүрэн: -Хэрвээ бүлгээр нь санал хураалгах гэж байгаа бол өөрчлөх гэж явна, өөрчлөн найруулах биш. Өөрчлөн найруулах чинь өөр юм шүү дээ.  Өөрчлөх гээд байна шүү дээ. Тийм учраас доор дурдсанаар өөрчлөх гэж явах нь зүйтэй.

Б.Гарамгайбаатар: -Би ажлын хэсгээс оруулж ирсэн саналын томьёоллыг уншаад байна. Тэрийг анхаар. 
18.1.энэ хуулийн 17.7-д заасан гэрээлэгч нь хайгуулын тусгай зөвшөөрөл авах тухай хүсэлтээ төрийн захиргааны төв байгууллагад гаргана.

18.2.Хайгуулын тусгай зөвшөөрөл авах хүсэлтэд дараах баримт, бичгийг хавсаргана:



18.2.1.хайгуул, ашиглалтын гэрээний хуулбар;



18.2.2.байгаль орчинд нөлөөлөх байдлын үнэлгээ;



18.2.3.тухайн жилд  гүйцэтгэх ажлын төлөвлөгөө;


18.2.4.энэ хуулийн 11.2.9-т заасан мөнгөн хөрөнгийг байршуулсан баримт.
18.3.Төрийн захиргааны төв байгууллага энэ хуулийн 18.1, 18.2-т заасан баримт бичгийг хянан үзэж, хайгуулын тусгай зөвшөөрлийг хайгуулын хугацаагаар доор дурдсан этгээдэд олгож, сунгана:

 
18.3.1.эрлийн ажлын үр дүнд хайгуул, ашиглалтын гэрээ шууд байгуулсан;


18.3.2.энэ хуулийн 19 дүгээр зүйлд заасны дагуу нээлттэй сонгон шалгаруулалт явуулж энэ хуулийн 21 дүгээр зүйлд заасны дагуу гэрээ байгуулсан.

18.4.Газрын тосны хайгуулын хугацаа найм хүртэл жил байх бөгөөд уг хайгуулын хугацааг төрийн захиргааны байгууллага хоёр хүртэл жилээр хоёр удаа сунгаж болно.
18.5.Уламжлалт бус газрын тосны хайгуулын хугацаа арав хүртэл жил байх бөгөөд төрийн захиргааны байгууллага уг хугацааг тав хүртэл жилээр нэг удаа сунгаж болно.

18.6.Хайгуул, ашиглалтын гэрээг байгуулсан өдрөөс хайгуулын хугацааг тооцно.

18.7.Хайгуулын ажлын төлөвлөгөө, төсвийн хугацааг хуанлийн жилээр тооцно.

18.8.Төрийн захиргааны байгууллага эхний жилийн хайгуулын ажлын төлөвлөгөө төсвийг хайгуул, ашиглалтын гэрээ байгуулсан өдрөөс хойш 120 хоног, дараагийн жилээс хайгуулын ажлын төлөвлөгөө, төсвийг тухайн жилийн 90 хоногийн дотор батална.

18.9.Төрийн захиргааны төв байгууллага нь энэ хуулийн 18.4-т заасан хайгуулын тусгай зөвшөөрлийн хугацааг хоёр хүртэл жилээр хоёр удаа сунгаж болох бөгөөд, энэ тохиолдолд гэрээлэгч дор дурдсан баримт бичгийг бүрдүүлж, төрийн захиргааны байгууллагаар дамжуулан төрийн захиргааны төв байгууллагад хугацаа сунгах хүсэлтээ ирүүлнэ: 

18.9.1.хайгуулын тусгай зөвшөөрлийн хугацаанд гүйцэтгэсэн ажлын тайлан;


18.9.2.байгаль орчны хамгаалах, нөхөн сэргээх ажлын тайлан;


18.9.3.сунгасан хугацаанд гүйцэтгэх ажлын төлөвлөгөө, төсвийн төсөл;

18.10.Төрийн захиргааны төв байгууллага энэ хуулийн 18.8-д заасан баримт бичгийг хянаж хугацааг сунгах үндэслэлтэй гэж үзвэл мөн хуульд заасан хугацаагаар сунгана.

18.11.Төрийн захиргааны байгууллага нь хайгуулын тусгай зөвшөөрөл олгосон болон сунгасан талаар тухайн нутгийн захиргааны байгууллагад мэдэгдэнэ.
18.12.Хайгуулын ажлын доод хэмжээг гүйцэтгэх үүргээ хоёр буюу түүнээс дээш удаа биелүүлээгүй тохиолдолд хайгуулын хугацааг сунгахгүй.” дэмжиж байгаа гишүүд гараа өргөнө үү?

14-өөс 9.

24.Төслийн 22 дугаар зүйлийг 19 зүйл болгон доор дурдсанаар өөрчлөн найруулах.
“19 дүгээр зүйл. Хайгуулын талбайд нээлттэй сонгон шалгаруулалт зарлах

19.1.Төрийн захиргааны байгууллага доор дурдсан хайгуулын талбайд нээлттэй сонгон шалгаруулалт зарлана. Үүнд: 



19.1.1.улсын төсвийн хөрөнгөөр хайгуул хийсэн болон төрийн захиргааны байгууллагаас ялгасан;



19.1.2.эрэл хийсэн этгээд хайгуул ашиглалтын гэрээ байгуулахаас татгалзсан;



19.1.3.урьд нь хайгуулын зөвшөөрөл авсан этгээд хайгуул хийхээс татгалзаж талбайгаа буцааж өгсөн, эсхүл удаа дараа зөрчил гаргаснаас эрх бүхий этгээд тусгай зөвшөөрлийг нь хүчингүй болгосон;



19.1.4.хайгуулын тусгай зөвшөөрлийн хугацаа дуусаж талбайг буцаан авсан.
19.1.5.энэ хуулийн 17.5, 11.2.5-д болон 12 дугаар зүйлд зааснаар цуцлагдсан;

19.1.6. хуульд заасан бусад.

19.2.Газрын тос, уламжлалт бус газрын тосны хайгуулын талбайн хэмжээг геологийн тогтцоос хамааруулан газрын тосны асуудал эрхэлсэн төрийн захиргааны байгууллага тогтооно. 

19.3.Төрийн захиргааны байгууллага хайгуулын талбайд нээлттэй сонгон шалгаруулалт зарлаж байгаа талаарх мэдээллийг өөрийн цахим хуудас болон өдөр тутмын  хэвлэл, мэдээллийн хэрэгслээр гурваас доошгүй удаа зарлана.” 24 дүгээр заалтыг дэмжиж байгаа гишүүд гараа өргөнө үү?

14-өөс 9.



25.Төсөлд доор дурдсан агуулгатай 21 дүгээр зүйл нэмэх.


“21 дүгээр зүйл. Сонгон шалгаруулалтын дүнг гаргах



21.1.Төрийн захиргааны төв байгууллагаас баталсан “Гэрээлэгчийг сонгон шалгаруулах тухай” журамд заасны дагуу энэ хуулийн 17.3-т заасан үндсэн нөхцөлүүдээс Засгийн газарт хамгийн ашигтай санал ирүүлсэн захиалагчийг ялагчаар тодруулан энэ тухай сонгон шалгаруулалтад оролцогчдод мэдээлнэ.   


21.2.Энэ хуулийн 21.1-д заасан сонгон шалгаруулалтын ялагчтай хайгуул, ашиглалтын гэрээний төслийг тохиролцож, төрийн захиргааны төв байгууллагад хүргүүлнэ.



21.3.Энэ хуулийн 17.5, 17.6-д заасны дагуу хайгуул, ашиглалтын гэрээ байгуулна.” 25 дугаар зүйлээр санал хураалт явуулъя. Дэмжиж байгаа гишүүд гараа өргөнө үү? Нямдорж гишүүн.



Ц.Нямдорж: -Төрийн захиргааны төв байгууллагад хүргүүлж, энэ хуулийн  17.5, 17.6-д заасан шийдвэр гарсан тохиолдолд хайгуул, ашиглалтын гэрээ байгуулна гэж өөрчлөх юм. 21.2, 21.3 нийлээд, өөрөөр  хэлбэл Засгийн газар зөвшөөрөл өгсний дараа гэрээ байгуулна гэсэн санаа. 



Б.Гарамгайбаатар: -Тэрийг анхааралдаа аваарай. Дэмжиж байгаа гишүүд гараа өргөөрэй.



14-өөс 9.



26.Төслийн 27.5 дахь хэсгийн “эрэл, хайгуул” гэснийг хасах дэмжиж байгаа гишүүд гараа өргөнө үү?


14-өөс 8.


27.Төслийн 27.2, 27.3 дахь хэсгийн “Төрийн захиргааны төв байгууллага” гэснийг “Төрийн захиргааны байгууллага” гэж өөрчлөх дэмжиж байгаа гишүүд гараа өргөнө үү?


14-өөс 10.
   28.Төслийн 30 дугаар зүйлийг 29 дүгээр зүйл болгон доор дурдсанаар өөрчлөн найруулах.


“29 дүгээр зүйл. Газрын тосыг тээвэрлэх



29.1.Олборлосон газрын тосыг төмөр зам, тусгай зориулалтын автомашин, эсхүл дамжуулах хоолойгоор тээвэрлэнэ. 

29.2.Гэрээлэгч газрын тосыг тусгай зориулалтын авто машинаар тээвэрлэх тохиолдолд холбогдох төрийн захиргааны байгууллагаас баталсан замын төрөл, стандартыг мөрдөнө.


29.3.Гэрээлэгч ашиглалтын талбайд үйлдвэрлэлийн зориулалт бүхий дамжуулах хоолой барьж болох ба уг дамжуулах хоолой нь гэрээний хугацаанд гэрээлэгчийн өмч байх бөгөөд гэрээний хугацаа дуусгавар болсны дараа энэ хуулийн 39.1-д заасны дагуу шийдвэрлэгдэнэ.

29.4.Гэрээлэгч газрын тосыг борлуулах зориулалт бүхий дамжуулах хоолой барих бол энэ тухай хүсэлтээ төрийн захиргааны төв байгууллагад тавина. 

29.5.Төрийн захиргааны төв байгууллага энэ хуулийн 29.4-т заасан хүсэлтийг хүлээн авснаас хойш 6 сарын дотор саналаа Засгийн газарт хүргүүлж, зохих шийдвэр гаргуулна.” 28 дугаар саналыг дэмжиж байгаа гишүүд гараа өргөөрэй.

14-өөс 9.

29.Төслийн 31-33 дугаар зүйлийг тус тус  хасах дэмжиж байгаа гишүүд гараа өргөөрэй.
14-өөс 11.
30.Төслийн 46.3 дахь хэсгийн “Газрын тос” гэснийг “Түүхий тос, байгалийн хий” гэж өөрчлөх дэмжиж байгаа гишүүд гараа өргөнө үү?
14-өөс 11.

31.Төслийн 48.1.1 дэх заалтын “тусгай зөвшөөрөлгүй” гэснийг “төрийн захиргааны байгууллагатай гэрээ байгуулаагүй” гэж өөрчлөх дэмжиж байгаа гишүүд гараа өргөнө үү?

14-өөс 9.

32.Төслийн 48.1.7 дахь заалтын “тухайн тайлангийн хугацаанд олсон орлогын 20 хувиар торгох” гэснийг “нэг сарын хөдөлмөрийн хөлсний доод хэмжээг нэг зуун тавиас хоёр зуу дахин нэмэгдүүлсэнтэй тэнцэх хэмжээний төгрөгөөр торгох” гэж өөрчлөх дэмжиж байгаа гишүүд гараа өргөнө үү? Болорчулуун гишүүн санал хэлэх юм байна.

Х.Болорчулуун: -Төслийн 48.1.7-д тусгай зөвшөөрөл эзэмшигч нь мэдээ тайлан төлөвлөгөөг энэ хууль журам, гэрээнд заасан хугацаанд гаргаж өгөөгүй, эсхүл хуурамч мэдээ тайлан гаргасан бол тухайн тайлангийн хугацаанд олсон орлогын 20 хувиар торгох гэж төсөл дээр байсан байна. Үүнийг 20 хувиар торгох биш, нэг сарын хөдөлмөрийн хөлсний доод хэмжээг 150-200 дахин нэмэгдүүлсэн хэмжээгээр торгохоор болсон байна. Энэ 150-200 дахин нэмэгдүүлсэн хэмжээгээр торгох бол өчүүхэн зүйл шүү дээ. Тэгэхээр төслөөрөө байх нь зүйтэй. Олон миллиард төгрөгийн юм дээр чанга хуультай байх нь зүйтэй гэсэн саналтай байна.

Б.Гарамгайбаатар: -32 дугаар зүйлийг дэмжиж байгаа гишүүд гараа өргөнө үү?

14-өөс 9.

Х.Болорчулуун: -9 юм уу, чи сайн тоол л доо.

Б.Гарамгайбаатар: -33.Төслийн 48.1.10 дахь заалтыг 44.1.10 дахь заалт болгон доор дурдсанаар өөрчлөн найруулах.
“44.1.10.тусгай зөвшөөрөл эзэмшигч хайгуул, ашиглалтын үйл ажиллагааг явуулахдаа энэ хуулийн 26.2.8, 26.2.9, 26.2.12-д заасан үүргээ биелүүлээгүй бол нэг сарын хөдөлмөрийн хөлсний доод хэмжээг хоёр зуун тавиас гурван зуу дахин нэмэгдүүлсэнтэй тэнцэх хэмжээний төгрөгөөр торгох;” дэмжиж байгаа гишүүд гараа өргөнө үү?
14-өөс 10.
34.Төслийн 44.5 дахь хэсэгт “11.2.9-11.2.11, 11.2.13, 11.2.15, 11.2.17- 11.2.18” гэсэн заалтыг нэмэх дэмжиж байгаа гишүүд гараа өргөнө үү?
14-өөс 9.

35.Төсөлд доор дурдсан агуулгатай 45.2 дахь хэсэг нэмэх. 


“45.2.Энэ хуулийг дагаж мөрдөхөөс өмнө буюу 1991 оны 01 дүгээр сарын 18-ны өдөр батлагдсан Газрын тосны тухай хуулийн дагуу байгуулагдсан гэрээнд энэ хуулийн 17.3.1, 17.3.2, 17.3.6-17.3.11, 30.2, 30.4, 31.1, 32.3, 32.4, 33.1, 33.2-т заасан төлбөр, зардал, өртөг нөхөлт, бүтээгдэхүүн хуваалтыг тухайн гэрээнд заасан хувь, хэмжээгээр зохицуулна.”



Б.Гарамгайбаатар: -Болорчулуун гишүүн.

    Х.Болорчулуун: -Ноцтой заалт, яагаад гэхээр өмнө нь Засгийн газраас өргөн барьсан хуульд дагаж мөрдөх журмын тухай гэж Газрын тосны тухай хуульд энэ бол 180 хоногийн дотор гэрээг  өөрчилнө. Гэрээг Засгийн газрын саналаар 180 хоногийн дотор өгөхгүй бол Засгийн газрын саналаар гэрээг өөрчилнө гэж байсан. Тэгээд хуулиар гэрээг заавал өөрчилнө, өөрчлөхгүй гэж заагаад яах вэ? Хууль гарсны дараа бол гэрээ өөрөө тогтоосон журмаар асуудлыг гэрээнд өөрчлөлт оруулж болно гэсэн байдлаар тэр зүйл, заалтыг хассан. Гэтэл одоо эсрэгээрээ 180 градус эргээд 1991 оны 01 дүгээр сарын 18-ны өдөр батлагдсан Газрын тосны тухай хуулийн дагуу байгуулагдсан гэрээнд өөрчлөлт орохгүй гэж байна. Энэ гэрээ ямар гэрээ вэ гэдгийг та бүхэн мэдэж байгаа. Үнэхээр бусад гэрээ 1993 оныхоос бусад нь сонгон шалгаруулалтаар явсан. Харилцан ашигтай ийм гэрээ байгаа. Бүгд роялти төлдөг, Засгийн газарт өгөх хувь нь 50-55 хувь хүртэл өгөхөөр сайн гэрээнүүд байгаа. Харин 1993 оны гэрээнээс 0.24 хувийг авч байгаа Дачин тамсаг компанитай байгуулсан гэрээнээс, анх Америкийн компанитай байгуулаад хайгуулын явцад Дачин тамсаг компанид шилжүүлсэн ийм гэрээ. Тэгээд бүх улс орон газрын тосны бүтээгдэхүүн хуваах гэрээгээр 50-иас дээш хувийг хүртдэг юм байна. Индонез гээд газрын тосны бүтээгдэхүүн хуваах загвар орон 71 хувиар хүртдэг, манайхаас 2 дахин илүү тостой шүү дээ. Гэтэл манайх 24 хувиар авдаг. Ийм муу гэрээ. Ялангуяа 19 дүгээр талбай дээр роял төлдөггүй, байгалийн нөөц ашигласны татварыг төлдөггүй. Тэгсэн мөртлөө гадаад эзэд нь байгалийн нөөц ашигласан зардлыг авдаг. Тухайн жил гаргасан татвар дээр хилийн чанад дахь захиргааны нэмэгдэл нэрээр 10 хувийг нэмж авдаг. Энэ бол өнгөрсөн 2013 онд гэхэд 370 сая долларын зардал гаргасан гэнэ. Нэмээд 37 сая доллар буюу 60 гаруй тэрбумыг хилийн чанадад роялти авч байгаа. Ийм муу гэрээ шүү дээ. Энэ гэрээгээр борлуулсан газрын тосны мөнгө Монголын банк санхүүгээр дамжихгүй байгаа, манай улсын валютын ханшид нөлөөлөх юм  байхгүй. 4-5 жилийн өмнө бол 19 талбайд 1993 онд байгуулагдсан роялти өгье гэж тохирсон юм гэнэ лээ. Манайх 10 хувиар авна гээд Дачин Тамсагийнхан 5 хувиар авна гээд тэгээд өнөөдрийг хүртэл роялти аваагүй ирсэн. Ядахдаа бид нар роялти авмаар байна шүү дээ. Тэгэхээр энэ гэрээний 17.2 гэдэг нөөц ашигласны төлбөр роялти заасан байна л даа. Энэ болгоныг өөрчлөхгүй гэж дурдаж өгөх нь буруу л даа. Үүн дээр газрын тосныхон хариулт өгөх байх.


Б.Гарамгайбаатар: -Асуулт биш, санал хэлье гэж байсан шүү дээ. Асуулт юм уу? Болорчулуун гишүүн 35 дугаар заалт дээр саналаа хэллээ. 35-аар санал хураалт явуулъя. Уянга гишүүн.


Г.Уянга: -Энэ бол шуураад явах зүйл биш юм. Одоо яг баялгаас хүртэж чадах эсэх тухай заалт чинь санал хураах гээд явж байна шүү дээ. Баахан өөрийн гэсэн тодорхой эрх ашигтай хүмүүс ажлын хэсэгт орж ирээд тэгээд ийм заалт зүтгүүлээд байдаг. Нарийн харах юм бол газрын тосны баялгаасаа ашиг хүртэж чадах юм уу? Нөгөө бид нарын үндсэн асуудал энэ заалтуудад яваад байна шүү дээ. Үүн дээр нухацтай ярьж Болорчулуун гишүүний асуултад ажлын хэсэг ч гэсэн хариулмаар байна. Ингэж шуурч явж болохгүй. Газрын тосоо Петро Чайна Дачин Тамсагт дээж авч шинжлүүлэх гэж байгаа нэрээр өчнөөн жил зөөсөн. Одоо тэгээд үүнийг нь бид нар хууль гаргаж сайжруулж чадахгүй бол яах юм бэ? Өмнөх хууль үүнээс хамаагүй сайн, асуудал шийдсэн, мөнгөний урсгал нь Монголын банк санхүүгийн байгууллагаас дамждаг байх, энэ гэрээ эргэж үйлчлэхгүй байх хуулийн дагуу 20 жилийн баялгийг шударга бус хуваарилсан тогтолцоог өөрчлөх заалтууд байсан. Тэр даруй орж ирэхдээ бөөнөөрөө эсэргүүцээд гол заалтуудыг өөрчлөөд ороод ирсэн байна. Нөгөө МАНАН үүн дээр саналаа өгөх гэж байгаа нь харагдана. Та нар яагаад үүн дээр нухацтай ярьж болдоггүй юм бэ? Өмнөх заалтууд сайн байсан, одоо бол ойлгомжтой тодорхой ордтой хүмүүсийн эрх ашиг ороод ирсэн, ажлын хэсэг байгуулагдахаараа дандаа тийм хүмүүс нь ордог юм бэ? Болорчулуун гишүүнээ заалтууд дээр нэлээн нухацтай яримаар байна. Хэрвээ түрүүчийн хуулиар байхгүй гэвэл энэ санал хураалтад оролцох хэрэг байгаа юм уу, үгүй юм уу?


Б.Гарамгайбаатар: -Уянга гишүүн үзэл бодлоо илэрхийллээ. Болорчулуун гишүүн саналаа хэлсэн. Тэгэхээр ажлын хэсгээс оруулж ирсэн саналын томьёоллоор санал хураалтаа явуулъя. 35-ыг дэмжиж байгаа гишүүд гараа өргөнө үү?


14-өөс 9.



Хажуугийн санал байгаа. Санал хураалт явуулъя. Болорчулуун гишүүний 33.2 асуулт асуух гэж байна уу гэсэн би саналаа хэлж байна гэж хэлсэн. Тэгвэл би асуулт асууя гэж хэлээд яв л даа. Асуулт байхгүй саналаа хэлье гэж хэлсэн. Болорчулуун гишүүний зарчмын зөрүүтэй саналын томьёоллоор санал хураалт явуулъя.



33.2.Засгийн газарт ногдох ашигт газрын тосны хэмжээг тодорхой тусгах хэрэгтэй. Дэлхийн улс орнуудын жишгээр олборлосон газрын тосныхоо 50-иас дээш хувийг нь тухайн улс нь хүртэж байна. 33.2 дахь заалтыг ашигт газрын тосны Засгийн газарт ногдох хэмжээ 50 хувиас дээш байна гэж өөрчлөх саналтай байна. Зарчмын зөрүүтэй саналын томьёоллоор санал хураалт явуулъя. Болорчулуун гишүүн тайлбар хэлье.



Х.Болорчулуун: -Өмнөх хуульд ашигт газрын тосны 50-иас дээш хувийг Засгийн газар авна, өртгөө нөхсөний дараа 60-аас дээш хувь гэж байсан юм. Гэтэл дахин өргөн барихдаа энэ тоог байхгүй болгоод Засгийн газар гэрээ байгуулах үедээ тэр тоог тавих гэж задгай ороод ирж байгаа юм. Ингэхээр 30 гэж болно, 40 гэж ч болно, 50 ч гэж болно. Маш их задгай Засгийн газар гэрээ байгуулахдаа магадгүй 21 жилийн өмнө нь гэрээ байгуулсан шиг 23, 24 хувь ашиг хүртэхээр ингэж хийж болно шүү дээ. Тэгэхээр бүх орон ашгаасаа болон бүтээгдэхүүн хуваах тосноосоо 50-иас дээш хувийг хүртдэг зүй тогтолтой байна. 50-иас дээш хувь гэж доод хязгаарыг зааж өгөх ёстой гэсэн байдлаар зарчмын зөрүүтэй санал оруулж байгаа юм.  



Б.Гарамгайбаатар: -Болорчулуун гишүүний гаргасан зарчмын зөрүүтэй саналын томьёоллоор санал хураалт явуулъя. Энэ гаргасан саналыг дэмжиж байгаа гишүүд гараа өргөнө үү?


14-өөс 5.


Дэмжигдээгүй байна. Найруулгын шинжтэй саналын томьёоллуудыг уншъя. 
    Хоёр.Найруулгын шинжтэй саналын томьёолол
1.Төслийн 15-18 дугаар зүйлийг Гуравдугаар бүлэгт шилжүүлж, 11-14 дүгээр зүйл болгох. 
       
2.Төслийн 19, 20 дугаар зүйлийг Есдүгээр бүлэгт шилжүүлж, 38, 39 дүгээр зүйл болгох.

3.Төслийн 23 дугаар зүйлийн дугаарыг 20 дугаар зүйл болгон зүйлийн гарчгийг “Хайгуулын талбайн захиалга хүлээн авах” гэж өөрчлөх.


4.Төслийн 24, 25 дугаар зүйлийг 22, 23 зүйл болгох.  


5.Төслийн 35 дугаар зүйлийн дугаарыг 24 болгох. 
6.Төслийн Долоодугаар бүлгийн нэрийг “ТӨЛБӨР, ЗАРДАЛ, ӨРТӨГ НӨХӨЛТ, БҮТЭЭГДЭХҮҮН ХУВААЛТ” гэж өөрчлөх.
7.Төслийн 40 дүгээр зүйлийг  34 дүгээр зүйл болгох. 
8.Төслийн 38 дугаар зүйлийг 32 дугаар зүйл болгон зүйлийн гарчгийг “Өртөгт газрын тос” гэж өөрчлөх.

9.Төслийн 41 дүгээр зүйлийг 35 дугаар зүйл болгон зүйлийн  гарчгийг “Мэдээ материал, үр дүнгийн тайлан” гэж өөрчлөх гэсэн найруулгын шинжтэй саналын томьёоллууд байна. Үүнийг дэмжиж байгаа гишүүд гараа өргөнө  үү?

14-өөс 8.

Гурав: Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол


1.Төслийн 1 дүгээр зүйлийн 15.10.18, 15.10.23  дахь заалтыг тус тус хасах дэмжиж байгаа гишүүд гараа өргөнө үү?

14-өөс 8.

4 дэх зүйлээр гишүүдтэй санал солилцохгүй бол болохгүй нь. Төсвийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол байна. Төсвийн байнгын хорооны мэдлийн асуудал байх. Үүнийг яах ёстой вэ? Ажлын хэсэг хариулт өгөх үү?

Ц.Нямдорж: -Ажлын хэсэг дээр юу ярьсан бэ гэхээр Эдийн засгийн байнгын хороон дээр дагаж орж ирсэн хууль учраас санал хураалт хийлгэнэ. Шаардлагатай гэж үзвэл Төсвийн байнгын хороо бүрэн эрхийнхээ хүрээнд тусад нь хурлаа хийгээд ярилцана биз дээ. 

Б.Гарамгайбаатар: -Энэ асуудлаар Байнгын хороо томьёоллоор санал хураах боломж байхгүй байна гэж үзэж байна. Яагаад гэхээр энэ Төсвийн хуультай холбоотой асуудал учраас Төсвийн байнгын хороогоор оруулах шаардлагатай хэлэлцүүлэх нь зүйтэй байх гэж бодож байна.

Тав.Улсын тэмдэгтийн хураамжийн тухай хуульд нэмэлт оруулах тухай хуулийн төслийг буцаах дэмжиж байгаа гишүүд гараа өргөнө үү? 

14-өөс 8.


Дэмжигдлээ. Санал хураалт явагдаж дууслаа. Санал хураалт дууссан тул Газрын тосны тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийж дууслаа. Чуулганы нэгдсэн хуралдаанд Байнгын хорооны санал, дүгнэлтийг илтгэх гишүүн Нямдорж гишүүнийг томиллоо. Түрүүний ярьсан асуудлыг Төсвийн байнгын хороонд оруулах эсэх асуудлаар ажлын хэсэг шийдвэр гаргах хэрэгтэй юм шиг байна. 

Дараагийн асуудалдаа оръё. 

Дөрөв. Засгийн газрын гишүүнийг огцруулах тухай асуудал

Гишүүдийн ирцийг бүрдүүлээрэй ирц хүрэхгүй байна шүү, хүрлээ. Монгол Улсын Засгийн газрын гишүүн, Эдийн засгийн хөгжлийн сайдыг огцруулах тухай саналыг Улсын Их Хурал дахь Монгол ардын намын бүлгийн дарга Бямбацогт танилцуулна. 

С.Бямбацогт: -Гишүүдийнхээ өдрийн амгаланг айлтгая. Улсын Их Хурлын нэр бүхий 26 гишүүн Монгол Улсын Засгийн газрын гишүүн, Эдийн засгийн хөгжлийн сайд Батбаярыг огцруулах талаар Улсын Их  Хуралд асуудал тавьсан. Асуудал маань үндсэндээ хоёр 7 хоног гаруй хуулийн хугацаанаасаа хэтэрлээ. Ард иргэд мэдэж байгаа, өнөөдөр Монгол Улсын эдийн засгийн байдал нэлээн хүндэрсэн, ард иргэдийн амьдрал доройтож байна, ажилгүй, орлогогүй Монгол хүмүүсийн тоо өдрөөс өдөрт нэмэгдэж байгаа нэг үндэслэл.

Хоёрдугаарт, өнөөдөр олон аж ахуй нэгж хаалгаа барьж байна. Монгол Улсын төсвийн хөрөнгө оруулалт буурч байна. Хөрөнгө оруулалт төлөвлөсөн ажлууд хугацаандаа хийгдэхгүй байна. 

Гуравдугаарт, Монгол Улсын төсвийн тухай хууль болон Төсвийн тогтвортой байдлын тухай хууль бусад холбогдох хуулиудыг зөрчсөн асуудал Эдийн засгийн хөгжлийн сайд дээр гарч байгаа. Үүнтэй холбогдуулж Эдийн засгийн хөгжлийн сайд Батбаярыг огцруулах асуудлыг тавьж байгаа юм. Асуудлыг хэлэлцэн шийдвэрлэж өгнө үү.

Б.Гарамгайбаатар: -Бямбацогт гишүүнд баярлалаа. Хуралдаанд оролцож байгаа хүмүүсийг танилцуулъя. Шинэбаатар Эдийн засгийн хөгжлийн яамны Төрийн нарийн бичгийн дарга, Батхүрэл Эдийн засгийн хөгжлийн яамны газрын дарга эдгээр хүмүүс оролцож байна. Монгол Улсын Их Хурлын дэгийн тухай хуулийн 38.3-т заасны дагуу асуулт асуух гишүүд байна уу? Алга байна. Уг асуудалтай холбогдуулаад үг хэлэх гишүүд байна уу? Алга байна. Санал хураалт явуулъя.

Монгол Улсын Засгийн газрын гишүүн, Эдийн засгийн хөгжлийн сайд Н.Батбаярыг огцруулах нь зүйтэй гэсэн томьёоллоор санал хураалт явуулъя. Дэмжиж байгаа гишүүд гараа өргөнө үү?

14-өөс 1.


Дэмжигдсэнгүй. Чуулганы нэгдсэн хуралдаанд Байнгын хорооны санал, дүгнэлтийг би өөрөө уншъя. Үүгээр өнөөдрийн Эдийн засгийн байнгын хорооны хуралдаан дуусаж байна. Хуралдаанд оролцсон нийт гишүүд, ажлын хэсэгт баярлалаа. 

Соронзон хальснаас буулгасан:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ

